
05/01643



MØTEBOKA FRÅ MØTE 29.11.2005

Saksnr :
Utval:
Møtedato.

0001/06
Formannskapet
24.01.2006

Rådmannen si tilråding:

Møteboka   frå møte i formannskapet 29.11.2005 vert godkjent slik ho ligg føre.

Saksdok :

Møteboka frå møte i formannskapet 29.11.2005.   
Bakgrunn:

Møteboka frå møte i formannskapet 29.11.2005 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
05/01642



POLITISK KVARTER

Saksnr :
Utval:
Møtedato.

0002/06
Formannskapet
24.01.2006

Rådmannen si tilråding:

  
Saksdok :

Tidlegare notat frå ordførar  .

Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
05/01644



REFERAT OG MELDINGAR

Saksnr :
Utval:
Møtedato.

0003/06
Formannskapet
24.01.2006

Rådmannen si tilråding:

Vert lagt ved møteboka.  
Saksdok :

1.     Kommunal- og regionaldepartementet, brev av 24.11.2005, om busetjing av flyktningar 

        – gjeninnføring av integreringstilskot for familiegjenforeinte.

2.     Kommunal- og regionaldepartementet, brev av 16.11.2005, om kommunalt 

        rapporteringsregister – KOR – lansering frå 1. januar 2006.

3.     Fiskeridirektoratet, Region Vest, kopi av   brev av 29.11.2005 til Sana AS, om 

        inndraging av konsesjon for yngel og stamfisk av kveite, torsk og hyse på lokalitet 

        Ølnavaagbekjen.

4.     Fiskeridirektoratet, Region Vest, kopi av brev av 12.12.2005 til Austevoll Flatfisk AS, 

        om inndraging av konsesjon for klekkeri, yngel og stamfisk av torsk, lysing, piggvar og 

        kveite på lokalitet Døshaugneset.

5.     Fylkesmannen i Hordaland, brev av 15.12.2005, om skatt på eige og inntekt pr. 

        30.11.2005 for Hordalands-kommunane.

6.     Samferdselsdepartementet, brev av 05.01.2006, om gratis riksvegferjer.

7.     Notat av 09.01.2006 frå rådmann til skule- og kultursjef og brev av 06.01.2006 frå 

        skule- og kultursjef til rådmann, om utviding av Småstril barnehage.

9.     Statens strålevern, kopi av brev av 22.12.2005 m/vedlegg til Havforskningsinstituttet, 

        om godkjenning for utslepp av radioaktive stoffer.

10.   Kommunal- og regionaldepartementet, brev av06.01.2006, om statsbudsjettet 2006 – det

        økonomiske opplegget for kommunar og fylkeskommunar etter Stortinget sitt 

        budsjettvedtak.
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
05/01637



MELDING OM SKATTEINNGONGEN FOR NOVEMBER 2005

Saksnr :
Utval:
Møtedato.

0004/06
Formannskapet
24.01.2006

Rådmannen si tilråding:

Vert lagt ved møteboka.  
Saksdok :

Melding frå kommunekasseraren.  
Bakgrunn:

Kommunekasseraren melder frå om at det for november månad 2005 vert fordelt 

kr. 15.007.788,- i skatt til Austevoll kommune, mot kr. 13.612.096,- for november 2004.  Auken er på kr. 1.395.692,-, eller 10,3 %.  
Så langt i år er det fordelt kr. 83.456.553,- i skatt til kommunen, mot kr. 80.343.726,- til same tid i 2004.  Auken er på kr. 3.112.827,-, eller 3,9 %.  

I budsjettet for 2005 er det rekna med skatteinntekter på kr. 83.000.000,-.  Det svarer til ein auke på 4.046.521,-, eller 5,1 % i forhold til skatteinntektene for 2004.

Vurdering:

Skatteinntekter 2005 samanlikna med tidlegare år (1.000 kroner)





Månad/år

  2001

  2002  

  2003

  2004

  2005 


1.  kvartal

24.037

26.393

28.142

25.787

29.558

2.  kvartal

16.844

15.076

13.637

14.787

13.850

3.  kvartal

18.497

22.203

24.088

22.636

24.055

Oktober

     670

     972

  1.874

  3.522

     985

November

13.695

15.249

10.051

13.612

15.008


Sum pr. november
73.745

79.893

77.792

80.344

83.457


Skatteinngongen for november var positiv.  Dette har resultet i at dei budsjetterte skatteinntektene er nådd og vel så det.  Spørsmålet er berre kva som vert resultatet for desember månad.  Desember månad i 2004 gav eit negativt resultat (trekk) på nesten 1.4 mill. kroner, i motsetnad av desember 2003 som gav ein pluss på 1,9 mill. kroner.
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00015



MELDING OM SKATTEINNGONGEN FOR DESEMBER 2005

Saksnr :
Utval:
Møtedato.

0005/06
Formannskapet
24.01.2006

Rådmannen si tilråding:

Vert lagt ved møteboka.  
Saksdok :

Melding frå kommunekasseraren.  
Bakgrunn:

Kommunekasseraren melder frå om at det for desember månad 2005 vert fordelt 

kr. 2.614.327,- i skatt til Austevoll kommune, mot eit trekk på kr. 1.390.321,- for desember 2004.

Samla skatteinntekter for 2005 vert dermed på kr. 86.070.880,-, mot kr. 78.953.479,- for 2004.  Det er ein auke på kr.  7.117.401,-, eller 9,0 %.

I budsjettet for 2005 var det rekna med kr. 83.000.000,- i skatteinntekter.  Det svarer til ein auke på kr. 4.046.521,-, eller 5,1 % i forhold til skatteinntektene for 2004.  
Vurdering:

Skatteinntekter 2005 samanlikna med tidlegare år (1.000 kroner)





Månad/år

  2001

  2002

  2003

  2004

  2005


1.   kvartal

24.037

26.393

28.142

25.787

29.558

2.   kvartal

16.844

15.076

13.637

14.787

13.850

3.   kvartal

18.497

22.203

24.088

22.636

24.055

Oktober

     670

     972

  1.874

  3.522

     985

November

13.695

15.249

10.051

13.612

15.008

Desember

  4.013

  3.480

  1.906
         -
  1.390

  2.614


Sum


77.758

83.373

79.698

78.953

86.071


Som det går fram av ovannemnde tabell fekk kommunen inn over 3,0 mill. kroner meir i skatteinntekter enn budsjettert.  Dette fører automatisk til at rammetilskotet frå staten vert redusert noko, men vesentleg mindre enn auken i skatteinntektene.  Kor stort det endelege rammetilskotet for 2005 vert ligg ikkje føre før på slutten av januar 2006.  Det har og samanheng med skatteinntektene på landsbasis, og korleis Austevoll kommune sine skatteinntekter ligg i forhold til landsgjennomsnittet.  Men alt no er det komen melding om at det kjem reduksjon.  
SAKSFRAMLEGG.

Sakshandsamar: 
Rolf E Nøstdal
Arkiv: 614 A10  

Arkivsaksnr.:
05/01497



SØKNAD OM ETABLERING AV NYE BARNEHAGER/OVERTAKING AV KOMMUNALE BARNEHAGER

Saksnr :
Utval:
Møtedato.

0001/06
Arbeidsmiljøutvalet
09.01.2006

0002/06
Undervisning og kultur
16.01.2006

0006/06
Formannskapet
24.01.2006

Rådmannen si tilråding:

1. Austevoll kommune skal framleis eiga og  driva Småtun barnehage.

2. Trygge barnehager as ved Bekkjarvik maritime barnehage as overtar Fagertoppen barnehage med verknad frå og med dagen Bekkjarvik maritime barnehage opnar i nye lokaler, men ikkje seinare enn 30.09.06.

3. Trygge barnehager as ved Makkhavn maritime barnehage overtar Småstril barnehage   med verknad frå og med dagen Makkhavn maritime barnehage opnar i nye lokalar, men ikkje seinare enn 30.09.06.

4. Austevoll kommune tilrår ovanfor Husbanken at Trygge barnehager får etablere Bekkjarvik maritime barnehage og  Makkhavn maritime barnehage.

5. Austevoll kommune føreset at alle kommunalt tilsette i Fagertoppen barnehage og Småstril barnehage  får tilbod om arbeid med minst likeverdige vilkår for løn og pensjon som dei har som kommunalt tilsette. 

6. Austevoll kommune føreset at barn med plass i Faggertoppen barnehage og Småstril barnehage får plass i Bekkjarvik maritime barnehage og Makkhavn maritime barnehage.

7. Austevoll kommune føreset også at dei to nye barnehagane vert godkjent i samsvar med Lov om barnehagar.

8. Dersom Trygge barnehager sine etableringer av nybygg ikkje vert ferdig til 30.09.06, vil dei kunne få leiga eksisterande barnehagebygg fram til nyetablering står klar.  Rådmannen får delegert mynde til å fastsetja leiga.

9. Rådmannen får delegert mynde til å selja bygningane etter at barnehagedrifta er opphøyrt.  Salssummen skal gå til å nedbetale lån.

Handsaming/vedtak i Arbeidsmiljøutvalet den 09.01.2006, sak 0001/06:

Handsaming:

Framlegg frå Arve Sunde:

”Arbeidsmiljøutvalet tilrår at Austevoll kommune framleis driv barnehagane i eigen regi.”

Ved røystinga fekk:

Tilrådinga: 1 røyst

Sunde sitt framlegg: 4 røyster  
Vedtak:

Arbeidsmiljøutvalet tilrår at Austevoll kommune framleis driv barnehagane i eigen regi.  
Saksdok :

1. Trygge barnehager, brev av 20.11.05, om tilbod om etablering av Storebø maritime barnehage, Bekkjarvik maritime barnehage og Makkhavn maritime barnehage.

2. Haugland Gards og Friluftsbarnehage A/S, brev av 28.11.05, om tilbod til kommunen vedk. utbygging av barnehageplasser.

3. Laila K. Persson Haugland, brev av 12.12.05, om overtaking av Småtun barnehage

4. Private barnehager i Austevoll, brev av 07.12.05, brev til dei folkevalde i   Austevoll kommune.

5. Trygge barnehager, brev av 13.12.05, svarnotat – til brev som dei private barnehagane i Austevoll har sendt kommunen

6. Foreldrerepresentanter i Fagertoppen Barnehage, brev av 08.12.05, om framtida til Fagertoppen barnehage.

7. Referanse Lysskar barnehage i Haugesund

8. Referanse Udland barnehage i Haugesund

9. Wenche Andersen Toft og Henriette Alster Mathisen, brev av 15.12.05, vedk. kjøp av Fagertoppen barnehage.

10. Personalgruppa  v/Katja K. Djupevåg, brev motteke 16.12.05, om Trygge barnehager.

11. Engasjerte foreldre på Hundvåkøy, brev av 17.12.05,  Framtidig barnehagetilbod på Hundvåkøy.

12. Foreldrerepresentantane, brev av 29.11.05, reaksjon på innkalling til møte om etablering av maritime barnehager m.m. 

13. Fagforbundet  Austevoll og Utdanningsforbundet Austevoll, brev av 22.11.05, Krav om informasjon etter § 3.4 i Hovudavtala.

14. Austevoll kommune, brev av 24.11.05, Krav om informasjon vedk. Storebø maritime barnehager.

15. Referat frå informasjonsmøte, datert 01.12.05.

16. Fagforbundet  Austevoll, saksførebuing: Trygge barnehager - Informasjonsmøte med rådmannen onsdag 30.11.05

17. Fagforbundet Austevoll, Vurdering av PBL avtalen opp mot KS avtaleverk – notat til rådmannen.

Bakgrunn:

Trygge barnehager ønskjer i brev av 20.11.05 å etablere 3 nye barnehager i Austevoll kommune.   Ein føresetnad for etableringa er at kommunen legg ned Småtun barnehage på Storebø, Fagertoppen barnehage i Bekkjarvik område og Småstril barnehage på Hundvåkøy.

I brevet går det fram at dersom Austevoll kommune går inn for ei slik løysing, vil kommunen ha full barnehagedekning innan utgongen av 2006.  Trygge barnehager vil overta kommunalt tilsette (verksemdsoverdraging) til minst like gode løns- og arbeidsvilkår som dei har i dag.  Trygge barnehager har inngått avtale om kjøp av tomt til føremålet på Selbjørn, Hundvåkøy og Huftarøy. Viser ut over dette til brevet datert 20.11.05.

Haugland Gards og Friluftsbarnehage A/S seier i brev av 28.11.05 at dei utan problem kan utvida til 70 heile plasser.

Laila K. Persson Haugland, som i dag er styrar ved Småtun barnehage, ber om å få overta bygning og uteareal for vidare drift av barnehagen, dersom Austevoll kommune vel å leggje ned drifta i kommunal regi.  Viser ut over dette til brevet datert 12.12.05.

Wenche Andersen Toft og Henriette Alster Mathisen  ber i brev av 15.12.05 om å få kjøpa Fagertoppen barnehage.   Dei vil totalrenovera bygninga, overta alle tilsette og gje tilsette tariffløn og pensjonsavtale etter PBL-A tariffen.  Same avtale som Trygge barnehager bruker. Viser ut over dette til brevet, vedlegg 9.  

I Austevoll kommune er det 9 barnehager, 6 private og 3 kommunale.  Dersom ein deler kommunen inn i 3 barnehagedistrikt: Hundvåkøy/Storekalsøy, Selbjørn/Stolmen og Huftarøy, er det berre på Hundvåkøy/Storekalsøy at det i dag er ventelister på å få plass i barnehage.    Det er relativt stor overkapasitet på plasser elles i kommunen.

Kommunestyret har i sak 54/05 vedteke:  Austevoll kommunestyre vil utvida Småstril barnehage med eit nybygg i tilknyting til eksisterande bygg og kjøpa del av tilstøytande tomt til ekstra leikeareal så snart det er økonomisk mogleg.

Rådmannen vil i saka drøfta følgjande:  Konsekvenser for tilsette, for brukarar, for økonomi og for andre private barnehager.

Konsekvenser for tilsette:

Trygge barnehager lover i tilbodet å overta alle kommunale tilsette og gje dei minst like gode vilkår i forhold til løn og pensjon.  Trygge barnehager bruker PBL-A tariffen.  Den er på dei fleste områder lik KS sitt avtaleverk.  Fagforbundet har i eige notat vist til nokre forskjellar, vedlegg 17.

Rådmannen har i informasjonsmøte med organisasjonane vist til at Austevoll kommune vil nytta reglane om verksemdsoverdraging dersom Trygge barnehager skal overta den kommunale barnehagedrifta, vedlegg 15.   Austevoll kommune har erfaring med dette i samband med mellom anna overføring av vatn og avlaup.

Alle tilsette som rådmannen har vore i kontakt med, er svært nøgd med å vera kommunalt tilsett og ønskjer i utgangspunktet å fortsetje med det.  Til tross for dette, er det fleire tilsette som kan tenkje seg å få ny arbeidsgjevar under føresetnad av at vilkåra er like gode.  Hovudgrunnen for eit slikt ønskje er først og fremst eit heil nytt bygg, vedlegg 10.  

Konsekvenser for brukarar:

Det er eit uttrykt mål at vi i Norge skal ha full barnehagedekning.  I Austevoll kommune har vi oppnådd dette bortsett frå på Hundvåkøy/Storekalsøy.   Dersom prisen for å nytta barnehageplass vert redusert, må vi rekna med at behovet for fleire plasser vil auka.   Både Småtun barnehage og Fagertoppen barnehage treng omfattande vedlikehald.  Særleg hastar det med å få vedlikehald på Fagertoppen.  Dersom Austevoll kommune ikkje gjer noko med Fagertoppen barnehage,  kan ein i verste fall måtte stenge barnehagen.  I dag er det spikra opp sikring for å fanga opp lause takstein som sklir ned frå taket.  Heile taket bør renoverast snarast.

Småtun barnehage treng også omfattande vedlikehald, men det er ikkje så akutte behov som i Fagertoppen.   

Kommunestyret har vedteke utbygging av nybygg ved Småstril barnehage.  Rådmannen har før informert kommunestyret om at dersom utbygginga vil føra til nye utgifter for kommunen, vil ei slik utbygging vanskeleg kunne gjennomførast.  På møte med Fylkesmannen 12.12.05, vart det drøfta om kommunen ville kunne rekna med å få ta opp nytt lån for å utvida barnehagen.  Fylkesmannen har ikkje endra syn på kommunen sin moglegheit til å ta opp nye lån.

Brukarane av barnehagetilbodet vil vera oppteken av mellom anna følgjande: 

· Godt pedagogisk innhald i barnehagen

· Gode fysiske forhold ute og inne

· Opningstider

· Nok plassar 

Tilbakemelding i denne saka frå mange føresette er at dei er svært godt nøgd med dei kommunale barnehagane bortsett frå dei fysiske forhold.   Både tilsette og brukarar av Fagertoppen Barnehage er så misnøgde med bygninga at dei er positiv til innspelet frå Trygge barnehager (vedlegg 6 og 10).  

Trygge barnehager lover i søknaden at Austevoll kommune skal ha full barnehagedekning innan utgongen av  2006 dersom kommunen tar imot tilbodet.

Konsekvenser for økonomi:

Frå 01.08.05 er hovudregelen frå ”Forskrift om likeverdig behandling” at private barnehagar skal ha eit tilskot ut frå kostnadsdekningsprinsippet, men slik at det samla offentlege tilskotet utgjer minimum 85 % av det tilsvarande kommunale barnehagar i snitt mottek av offentleg finansiering. Tilskotet vert utrekna separat for små og store barn.   Dette inneber at ein kommune som driv ein kommunal barnehage utelukkande på statstilskot og foreldrebetaling, ikkje treng å  yta tilskot til privat drivne barnehagar.    Dess større utgifter til drift av eigne barnehagar, dess meir skal kommunen yta i tilskot til dei private barnehagane. 

Dersom Austevoll kommune berre driv Småtun barnehage i 2006, vil tilskot til dei private barnehagane kunne kome ned mot 0.  Med drift av alle 3 barnehagane, er tilskot til dei private barnehagane rekna ut til i underkant av 1 mill. kroner.   Fagertoppen barnehage og Småstril barnehage har ein eigen kommunal finansiering som er omlag like stor. 

Kommunar utan kommunale barnehager – skal innhenta grunnlagsmateriale for utrekning av den offentlege finansieringa frå fem samanliknbare kommunar.   Dette inneber at Austevoll kommune kan miste styringa med kor stort tilskot som skal ytast til dei private barnehagane.

Tilskot til barn med funksjonshemmingar vert rekna ut etter talet på barn i kommunen i alderen 1-5 år. For 2005 har vi fått kr 828.567,- i tilskot.   Desse utgiftene skal ikkje takast med i 85 %-utrekninga.

Barne- og familiedepartementet følgjer for tida nøye med korleis kommunane si finansiering av private barnehagar er.  I følgje Kommunal Rapport (21.12.05) vil dette kunne føre til endringar av forskriftene på dette område.

Konsekvenser for andre private barnehagar:

Den kommunale støtta til drift av private barnehager vil kunne, som vist over, vera avhengig av kor mykje kommunen sjølv bruker på eigen drift av sine barnehager.  Dei private barnehagane får inntekter frå mellom anna statstilskot, foreldrebetaling og eventuelt kommunalt tilskot.  Dersom det kommunale tilskotet blir redusert eller fell bort, vil spesielt barnehager med få barn kunne få økonomiske vanskar.  Trygge barnehager hevder at ein må ha ein viss storleik for å kunne drive utan kommunal støtte.

Det er i dag overkapasitet på barnehageplasser i deler av kommunen.  Ved etablering av Trygge barnehager, vil ein måtte rekne med enda hardare konkurranse om brukargruppa.  Dette vil i heldigaste fall føra til auka kvalitet for på den måten å få fleire søkjarar til eigen barnehage, men vil også kunne føre til at nokre må avikle verksemda. 

Dei private barnehagane har i brev til dei folkevalde sagt klart i frå at dei er skeptiske til etablering av Trygge barnehager, vedlegg 4.

  
Vurdering:  
Det er ikkje mange saker som skaper så stort engasjement som denne.  Det viser alle dei skriftlege innspel og møteverksemd som har vore i kommunen.  Det er positivt at det er eit stort engasjement rundt drift av barnehagane.  For kommunen er det og positivt å merka at mange er svært godt nøgd med det tilbodet som kommunen gjev. Tilsette er nøgd med å vera kommunalt tilsett.

Rådmannen si tilråding byggjer først og fremst på kommunen sin økonomi, forhold til tilsette og tilbod til brukarane. Med dagens regelverk for økonomisk støtte til private barnehager, vil kommunen miste kontroll med kor stor kommunal støtte dei private barnehagane skal ha (85% regelen),  dersom vi ikkje har kommunal barnehagedrift. Vi må henta inn informasjon frå andre kommunar for å rekna på kor stor støtta skal vera.  Av økonomiske årsaker bør Austevoll kommune sjølv drive Småtun barnehage.  Den er rimelig i drift. Brukarar er godt nøgd med barnehagen og personalet har vore svært tydeleg på at dei ikkje vil ha ein annan aktør inn.  Det er heller ikkje venteliste i område.

Fagertoppen barnehage har svært dårlege fysiske forhold.  Bygninga treng omfattande vedlikehald og er ikkje godt eigna som barnehage.  Barnehagen er eit ombygd bustadhus.  Tilsette og brukarar legg stor vekt på at ein treng eit nytt bygg.  Etter rådmannen sitt syn har ikkje Austevoll kommune noko mogleghet til å renovera eller byggja nytt.  Austevoll kommune bør difor leggje ned drifta.  

Vi har to interessentar til å overta barnehagen.  Det er Wenche Andersen Toft og Henriette Alster Mathisen, dei er i styret for  Rabbagasten barnehage.  Dersom dei får overta barnehagen har dei til mål å totalrenovera heile bygninga.    Trygge barnehager vil byggja eit heilt nytt bygg.

Det bør vere ein stor barnehage i Bekkjarvik område.  Rådmannen vil tilrå at nye barnehager skal ha ein storleik som gjer at ein kan driva kostnadseffektivt.   Kommuneøkonomien tilseier at ein ikkje vil kunne støtte opp om drift av barnehager med meir enn det ein må.  Ein må tru at små einingar vil kunne få økonomiske problem.  Rådmannen vil tilrå at Austevoll kommune går inn for at Trygge barnehager skal få etablere seg i Bekkjarvik.

Småstril barnehage er bygd som barnehage og er relativt ny.  Kommunestyret har vedteke å utvida barnehagen. Ved ei utviding vil barnehagen bli så stor at ein bør kunne driva barnehagen utan mykje økonomisk støtte ut over statstilskot og foreldrebetaling.  Fylkesmannen har gjeve Austevoll kommune klar tilbakemelding på at lånegjelda er alt for høg og må ned.   Austevoll kommune har ikkje fått teke opp det vi treng av lån frå skulepakken.  Rådmannen er difor av den oppfatning at Austevoll kommune ikkje vil kunne byggja ut Småstril barnehage i kommunal regi.  Tilsette vil helst vera kommunalt tilsett, men enkelte av dei tilsette støtter innhaldet i brev frå Engasjerte foreldre på Hundvåkøy, vedlegg 11.  Brukergruppa har svært delte oppfatningar.   Det er i dag for få barnehageplasser i området.  Etter at brua er ferdig i 2007, vil føresette på Hundvåkøy kunne bruke barnehagane på Huftarøy.  Ved å akseptere at det ikkje vil vera full barnehagedekning før 2007/2008, vil ein kunne unngå å byggja ut tilbodet på Hundvåkøy.   Dersom kommunestyret ikkje omgjer vedtak om å byggja ut barnehagetilbodet på Hundvåkøy, vil rådmannen gå inn for å leggje ned kommunen sin barnehage og støtte Trygge barnehager i å etablere seg i området.

Austevoll kommune har eit lån på ca. 1.8 mill i Småstril barnehage.  Det vil vera usikkert kor mykje bygninga vil kunne seljast for.  Ved opphør av barnehagedrift bør bygningane seljast og pengane gå til nedbetaling av lån

SAKSFRAMLEGG.

Sakshandsamar: 
Steinar Hole
Arkiv: 151  

Arkivsaksnr.:
06/00016



BUDSJETT 2006 - SENTRALADMINISTRASJONEN

Saksnr :
Utval:
Møtedato.

0007/06
Formannskapet
24.01.2006

Rådmannen si tilråding:

Austevoll kommunestyre   viser til kommunestyret sitt vedtak i sak 120/05 og vedtek følgjande innsparingstiltak innan sentraladministrasjonen:

	Innsparingstiltak
	  Budsjett 2006
	 Effekt f.o.m. 2007

	Nedjustering av lønsbudsjettet
	        200.000
	          150.000

	Kursmidlar og reiseutgifter
	        100.000
	            35.000

	Innbu/utstyr/IT-utstyr
	        150.000
	          100.000

	Reduksjon i pensjonskostnader
	          40.000
	                     0

	Tilskot til kyrkja
	          60.000
	            60.000

	Auka husleige ”Nordstrandbygget”
	          50.000
	            50.000

	Auka byggjesaksgebyr
	        100.000
	          100.000

	Auka gebyr reguleringsplanar
	          45.000
	                     0

	Vedlikehald av bygningar og anlegg
	        240.000
	          140.000

	Sum reduksjonar
	        985.000
	          635.000


Rådmannen har alle fullmakter med iverksetjing av vedtaket.

Saksdok :

1.   Vedtak i kommunestyresak 120/05.

Bakgrunn:

Austevoll kommunestyre hadde i møte 20.12.2005, under sak 120/05, føre budsjett for 2006 og økonomiplan for 2006-2009.

Saksprotokollen frå vedtaket i kommunestyresak 120/05 følgjer som vedlegg.

Kommunestyret sitt vedtak fører med seg at det må føretakast betydelege reduksjonar i budsjettet for sentraladministrasjonen.  Rådmannen har fått i oppdrag av kommunestyret å arbeida vidare med reduksjonane saman med politiske organ, i dette høve formannskapet, og gje melding attende til kommunestyret sitt møte 31. januar 2006.

Vurdering:

Sentraladministrasjonen   hadde i utgongspunktet, etter økonomiplanen, ei netto budsjettramme for 2006 på 26,0 mill. kroner.  Denne vart redusert med 250.000 kroner til om lag 25,8 mill kroner p.g.a. at leigeinntekter for ”Nordstrandbygget” skulle inntektsførast her.  Dette vart lagt til grunn ved den politiske førehavinga av budsjettet.

Netto budsjettramme for 2006 etter rådmannen sitt framlegg
25.753 mill. kroner

-   reduksjonar i formannskapet sitt framlegg


              0,550  mill. kroner

-   ytterlegare reduksjonar etter pålegg frå kommunestyret

  0,435  mill. kroner

Kommunestyret si netto budsjettramme for 2006


24,768  mill. kroner

  

Netto budsjettramme i 2005 er til samanlikning 24,838 mill. kroner.

Reduksjon i budsjettramme for dei 3 sektorane:

                            Opphaveleg nettoramme 
  Kommunestyrevedtak
Reduksjon

Sentraladm.

25,8  mill. kr.

    24,8  mill. kr.

-    1,0  mill. kr.

Underv./kultur            59,7  mill. kr.

    58,8  mill. kr.

-    0,9  mill. kr.

Helse/sosial

67,5  mill. kr.

    67,0  mill. kr.

-    0,5  mill. kr

Av dette går det tydeleg fram at sentraladministrasjonen har fått den største reduksjonen, både i kroner og prosent, i forhold til dei økonomiske rammene som i utgongspunktet vart lagt til grunn for budsjetteringa.  Nettobudsjettet for denne sektoren er og langt under halvparten av dei andre sektorane sine nettobudsjett..
 

Hovedoversyn 2004 – 2006 (1.000 kroner):

	Kostnadsart/hovudpost
	Budsjett-utkast 2006
	Budsjett 2005

m/endringar
	Rekneskap

2005 pr.

06.01.2006
	Rekneskap

2004

	10  Løn og sosiale utgifter
	        14.143
	        13.938
	        13.292
	        12.138

	11-12  Kjøp av varer og tenester
	        14.558
	        13.771
	        10.796
	        13.861

	13-14  Overføringar
	        11.868
	        27.893
	        26.396
	        19.866

	15  Finanskostnader
	          1.704
	          1.839
	          2.050
	          1.321

	Sum bruttoutgifter
	        42.272
	        57.441
	        52.534
	        47.186

	16  Salsinntekter
	        12.711
	        12.701
	        13.567
	        11.496



	17  Refusjonar
	          3.502
	          3.270
	          3.331
	          6.338

	18  Statlege overføringar
	             200
	             220
	             295
	                 0

	19  Finansinntekter
	             112
	        16.412
	        16.308
	          8.422

	Sum inntekter
	        16.525
	        32.603
	        33.501
	        26.256

	Netto driftsutgifter
	        25.747
	        24.838
	        19.033
	        20.930


Lønskostnadene utgjer som der går fram av tabellen berre om lag 33 % av budsjettet.  Auken for 2006 er på 6,4 % i forhold til førebels rekneskap for 2005.  Dette er i underkant av pårekna lønsauke og dekking av auka pensjonskostander.  Lønsdelen utgjer såleis ein langt mindre del av budsjettet enn for resten av kommunesektoren.  Storparten av utgiftene er såleis bunden opp mot faste utgifter, som tilskot til revisjon, avtale om innsamling asv avfall og slam,  avtale om kart og oppmåling, veglys, forsikring av alle kommunale bygg og alle arbeidstakarane, felles telefon- og datatenester (unnateke mobiltelefonar) og tilskot til Austevoll sokneråd.  Storparten av desse utgiftene er budsjettert utfrå pårekna forbruk og ein reduksjon i budsjettet vil føra med seg overskridingar (utgiftene kjem).  

Fellesutgifter som vedkjem heile kommunesektoren vert og dekka over sentraladministrasjonen sitt budsjett, slikt som forsikringar, avtalefesta pensjon, telefon- og datatenester (unnateke mobiltelefonar).   

Brutto driftsutgifter pr. avdeling/ansvarsområde (1.000 kroner).

	Avdeling/ansvarsområde


	Rekneskap 2005 

pr. 06.01.2006
	Budsjett 2005  m/ endringar
	Administrasjonen sitt framlegg 2006

	1100 Politiske styringsorgan
	         1.313
	        1.526
	        1.535

	1110 Revisjon
	            193
	           360
	           350

	1120 Sentraladministrasjonen
	       28.071
	      28.748 
	      12.358 **

	1130 Offentleg servicekontor
	       10.926 * 
	      13.522
	      14.951

	1150 Flyktningemottak
	         1.170
	        1.692
	        1.276

	1170 Kommunehuset
	         1.187
	        1.303
	        1.224

	1171 ”Nordstrandbygget”
	                0
	               0
	               0

	1180 Ymse tenester
	         7.133
	         7.724
	        7.974

	1190 Kyrkja 
	         2.541
	         2.566
	        2.605

	Brutto driftsutgifter
	       52.534
	       57.441
	      42.272

	Inntekter
	       33.501
	       32.603
	      16.525

	Netto driftsutgifter
	       19.033
	       24.838
	      25.748


*    Mangler pårekna utgifter er ikkje er bokførde

**  Reduksjonen har samanheng med tilskotet til Austevollsbrua.

Netto driftsutgifter pr. avdeling/ansvarområde (1.000 kroner).

	Avdeling/ansvarsområde    
	Rekneskap 2005

pr. 06.01.2006
	Budsjett 2005 m/endringar
	Administrasjonen sitt framlegg 2006

	1100 Politiske styringsorgan  
	          1.238
	          1.416
	          1.495

	1110 Revisjon
	             193
	             360
	             350

	1120 Sentraladministrasjonen
	          7.482
	          8.465
	          8.492

	1130 Offentleg servicekontor
	             236 *
	          3.157
	          3.984

	1150 Flyktningemottak
	             784
	          1.292
	             974

	1170 Kommunehuset
	             562   
	             580
	             497

	1171 ”Nordstrandbygget”
	         -   323
	                 0
	          -  250

	1180 Ymse tenester
	          6.319
	          7.002
	          7.600

	1190 Kyrkja
	          2.541     
	          2.566
	          2.605

	Netto driftsutgifter
	        19.033
	        24.838
	        25.748


Utgiftene for 2005 ser så langt ut til å halda seg godt innanfor det budsjetterte.  Grunnen til dette er streng økonomistyring, og at innkjøpsstoggen utan tvil har hatt sin innverknad.  Det må i den samanheng nemnast at det framleis er utgifter som ikkje er bokførde i 2005.

På dei fleste ansvarsområda er det ikkje vesentlege endringar frå 2005 til 2006.

Auken på Offentleg servicekontor er auka ugifter til kart og oppmåling for å ta inn etterslep med målebrev for dei som allereide har betalt for oppmåling.

Auken under ”ymse tenster” er auka utgifter til avtalefesta pensjon for dei som kjem inn under ordninga og auka kostnader til edb-tenester i samsvar med avtaler som er inngått.  Elles er ein del utgifter som tidlegare har vore på rådmannen sitt kontor overført her til.

Etter ei vurdering av budsjettutkastet og utfrå pålegg frå kommunestyret, vil rådmannen tilrå følgjnde innsparingstiltak:

	Innsparingstiltak
	Budsjett 2006
	Effekt f.o.m. 2007

	Nedjustering av lønsbudsjettet
	          200.000
	          150.000

	Kursmidlar og reiseutgifter
	          100.000
	            35.000

	Innbu/utstyr/IT-utstyr
	          150.000
	          100.000

	Reduksjon pensjonskostnader
	            40.000
	                     0

	Tilskot til kyrkja
	            60.000
	            60.000

	Auka husleige ”Nordstrandbygget”
	            50.000
	            50.000

	Auka byggjesaksgebyr
	          100.000
	          100.000

	Auka gebyr reguleringsplanar
	            45.000
	                     0

	Vedlikehald av bygningar og anlegg
	          240.000
	          140.000

	Sum reduksjonar
	          985.000
	          635.000


I nedjustering av lønsbudsjettet ligg reduksjon av flyktningerådgjevar-stilling til 25 % stilling med full effekt frå 1. januar 2006.  Resten gjeld reduksjon i bruk av vikarar og overtid.  Rådmannen har vurdert å redusera bemanninga med 1 stilling.  Men utfrå den kritikken som er komen frå både kontrollutval, formannskap og kommunestyre om sein ferdigstilling av rekneskap, manglande internkontrollrutiner og økonomisk rapportering og oppfølging av budsjett, finn ikkje rådmannen dette tilrådeleg.

Kursmidlar og resise utgifter er ned på det nivå som var i 2005.  Det fører med seg at ein del viktige kurs for oppdatering av dei tilsette må nedprioriterast.  Ein del kurs må ein delta på.  Konsekvensen av det kan vera at ein går glipp av viktig informasjon som kan vera av økonomisk betydning.  Kommunen går glipp av inntekter.

Innbu og utstyr er og redusert til eit minimumsnivå.   Det er alltid noko som må skiftast ut.  Det må i tilfelle utstå inntil vidare.

På grunn av ny melding frå Vital rett før jul om pensjonsforsikring, kan utgiftene nedjusterast noko i tillegg til dei 1,2 mill. kronene som er vedteken tidlegare.

Tilskotet til kyrkja er redusert.  Når resten av kommunebudsjettet vert redusert er det og rimeleg at kyrkja er med  og tek sin del av reduksjonen.  Tilskotet til kyrkja vert dermed 21.000 kroner mindre enn i 2005.

Auken i gebyra er gjort utfrå erfaringstal frå tidlegare år.  Det får ikkje konsekvens for utbyggjar ved auka kostnader.  Det same gjeld husleiga i ”Nordstrandbygget”.

Midlar til vedlikehald av bygningar og anlegg, i dette tilfelle Kommunehuset, omsorgsbustader, tenestebustader og kommunale vegar, vart og redusert for 2005.   Vona var at dette i 2006 skulle koma opp på nivået frå tidlegare år.   Konsekvensen av eit nytt år med lite midlar til vedlikehald, ved at berre heilt naudsynte ting vert gjort.  Ein del bustader skulle vore måla.  Det burde og vore teke eit kraftak for opprusting av kommunale vegar med oljegrusing og rydding av busker og kratt langs kommunevegane.  

Til slutt vil rådmannen peika på at med dei reduksjonane som no vert føreslegen, kan resultatet lett verta at budsjettet vert overkrede, dersom det oppstår uventa utgifter.  

SAKSFRAMLEGG.

Sakshandsamar: 
Karl Johan Haugland
Arkiv: 151  

Arkivsaksnr.:
05/00959



BUDSJETT 2006 - UNDERVISNING OG KULTUR

Saksnr :
Utval:
Møtedato.

0003/06
Undervisning og kultur
16.01.2006

0008/06
Formannskapet
24.01.2006

Rådmannen si tilråding:

Skulebudsjettet sine lønspostar vert yttlegare redusert med kr 1.000.000.  

Saksdok :

  
Bakgrunn:

Sak om budsjett for 2006 vart handsama i leiarmøte for undervisningssektoren 05.01.06 der rådmann, skulesjef, pedagogisk konsulent, alle styrarane og rektorane og tilsette ved PPT var til stades.

Utover vedtekne kr 1.180.000 i kommunestyre må undervisningssektoren reduserast med nye 1 mill. kr.

Vedtekne reduksjonar:

- Bokkjøp 

kr 100.000

- Undervisningsmateriell
kr 300.000

- Innbu/utstyre skule og barnehage
kr 200.000

- Vedlikehald

kr 300.000

- Leirskule/ekskursjon
kr 280.000

Alle føretekne reduksjonar rammar hardt.

Å setja ekskursjonsbudsettet i 0 er direkte ulovleg. Elevane skal delta i ekskursjonar. Meir enn halvparten av midlane kan ikkje takast bort.

I møtet hadde styrarane og rektorane mellom anna desse merknadene:

· Skuleleiarane vegrar seg for å seia kva som skal nedprioriterast. ”Botnen er nådd. Det er ikkje meir å ta av.” Skuleeigar må seia kvar kutta skal skje. Skulane vil fylgja vedtak om reduksjonar loljalt.

· Er ei %-vis nedskjering den mest rettferdige måten å kutta på?

· Kunnskapsløftet med nye læreplanar, auka timetal i småskulen og ei auka satsing på tilpassa opplæring, vil med ei nedskjering i rammetimetalet vera vanskeleg å innføra i Austevoll.

· Elevar med t.d. dysleksi kan i dag hjelpast gjennom skulen si eiga ramme for tilpassa opplæring. Med reduksjonar i timetalet, vil det føra til auke i søknadene om spesialundervisning, også for desse elevane. 

· Spesialpedagogiske tiltak for førskulebarn har auka mykje siste året.

· Vaksenopplæringa tek mot elevar gjennom A-etat. Desse har rett til undervisning.

· Kommunestyret må ta ansvar for at kommunen ikkje kan oppfylla det lover og forskrifter krev. 

· Eventuelle klager på einskildvedtak om spesialundervisning med grunngjeving i dårleg kommuneøkonomi, vil truleg få medhald hos Fylkesmannen.

· Skulesektoren vil gå i balanse i 2005, men det betyr ikkje at det har vore ei ”sunn” utvikling, berre at kjøpestoppen og sparetiltaka har vore effektive.

· Alt av midlar på ekskursjonar må ikkje takast bort; – nokre av ekskursjonane er obligatoriske.

· Det er viktig å ikkje kutta i IKT-utstyr! PC-ar med nettilgang er obligatorisk utstyr for eksamen, nasjonale prøver og elevinspektørane. Ny læreplan føreset bruk av digitale reiskap i alle fag.

· Timar til drift og vedlikehald av PC-ane lokalt på skulane, kan bli fjerna til fordel for elevtimar. ”Streikar” ein PC eller skrivar, vert dei ikkje reparerte før kommunen sin IT-rettleiar har tid til det.

· Einskilde er viljuge til å ”ofra” t.d. symjing til fordel for basisfaga. Sparer då både skyssutgifter og ekstra lærartimar.

· Redusert reinhald kan også vera ein måte å spara midlar på på kort sikt.

· Det vart reagert på at det vert kutta i vedlikehald av bygningane, men gjeve tilskot til lag og organisasjonar.

· Det vart stilt spørsmål om kvifor Austevoll må skjera ned i 2006, når den nye regjeringa har gått ut med auke i tilskota til kommunane? 

· Endringar i skulestrukturen vil medføra auka investeringskostnader i startfasen. Om det fører til sparte utgifter på sikt, er m.a. avhengig av elevtal, skysskostnader og utbyggingskostnader. Sak om eventuell endra skulestruktur vil verta arbeidd med i vår.

Vurdering:

  Skulesjefen finn det vanskeleg å føreta nye reduksjonar utan at lønspostar vert reduserte.

Sidan det ikkje føreligg tal på drift etter eventuell privat overtaking av kommunale barnehagar, er skulesjefen svært usikker på framtidige kostnader for kommunen i denne samanhengen.

Sakshandsamar syner elles til kommunestyresak 120/05 om budsjett.

SAKSFRAMLEGG.

Sakshandsamar: 
Arve Sunde
Arkiv: 151  

Arkivsaksnr.:
05/01204



BUDSJETT 2006 - HELSE- OG SOSIALETATEN

Saksnr :
Utval:
Møtedato.

0002/06
Helse og sosial omsorg
11.01.2006

0002/06
Arbeidsmiljøutvalet
09.01.2006

/
Eldreråd

0009/06
Formannskapet
24.01.2006

Helse- og sosial omsorg si tilråding:

Kommunestyret konstaterar at Austevoll kommune er i djup økonomisk krise, og at det derfor er nødvendig å føreta drastiske reduksjonar i driftskostnadene. Kommunestyret vedtek følgjande innsparingstiltak innan helse- og sosialsektoren:

	Innsparingstiltak
	Effekt 2006
	Evt årseffekt f.o.m. 2007.

	Auka inntektsanslag for eigebetaling – institusjonsopphald
	667.000
	667.000(?)

	Nedjustering av lønsbudsjett innan eldreomsorga
	1.900.000
	1.900.000(?)

	Nedjustering av pensjonskostnader
	239.000
	239.000(?)

	Redusert bemanning innan pleie- og omsorgstenestene med ytterlegare 9,6 årsverk (av totalt ca 109 åv inkl kjøkken/vaktm/adm) f.o.m. 01.07.2006 (Gjnsnt.kostnad pr årsverk 340.000)
	1.632.000
	3.264.000

	Stilling som pleie- og omsorgsleiar står ledig i 4 mnd. I 2006
	160.000
	0

	Reduksjon og til dels avvikling av  tilbod om støttekontakter/avlastning/omsorgsløn/personleg brukarstyrt assistent
	760.000
	0 (?)

	Stilling som kommunefysioterapeut står ledig i 7 mnd 2006
	147.000
	0

	Stilling som 50% barnevernkonsulent/prosjektstilling står ledig heile 2006 
	200.000
	0(?)

	Sum
	5.705.000
	6.070.000(?)


Rådmannen har alle fullmakter i samband med iversetjing av vedtaket.

Kommunestyret tek ansvaret for konsekvensane av innsparingstiltaka.  
Handsaming/vedtak i Helse og sosial omsorg den 11.01.2006 sak 0002/06

Handsaming:

Helse- og sosialsjefen la på vegne av rådmannen fram endra tilråding. 

Det vart lagt fram vedtak frå møte 09.01.2006 i Arbeidsmiljøutvalet, sak 0002/05, 

Budsjett 2006 Helse- og sosialetaten.

Bjarte Notnæs la fram følgjande oversendingsframlegg på vegne av KRF:

”Austevoll kommune har i fleire  år gått med underskot. Trass i pålegg frå fylkesmannen om å  

  innføra bedriftskatt, reduksjon i tilsette, omlegging av drifta og auke i avgifter så har ikkje    

 kommunen klart å få drifta til å gå med overskot. Underskotet  har no kome opp i oml. 44  

 mill. kr. Reduksjon i tilboda og trykket på dei tilsette er stort i alle sektorar. Dei tilsette har  

 lojalt fylgt opp det dei er pålagt.
 For 2006 er det framlegg om å få eit budsjett for Helse og Sosialetaten som er lågare enn det  

 som gjeld for 2005. For å klara dette gjer rådmannen framlegg om reduksjon i 

 avdelingsleiarar i pleie- og omsorg, aktivitør/arbeidsterapeutstillingar, 1 dagvakt, psykiatrisk  

 sjukepleiar, fysioterapeut, barnevernkonsulent. I tillegg reduksjon og til dels avvikling av  

 tilbod om støttekontaktar/avlasting/omsorgsløn/personleg brukarstyrt assistentar.
 Alt dette vil medføra auka press på dei som vert att i arbeid, noko som og kan medføra auka  

 sjukefråvær. Det vert og dårlegare service for dei som skal ha tilboda, noko som kan medføra 

 ei redusering i livskvaliteten for sume. Ein meinar og at ein ikkje kan ta vekk administrative  

 stillingar når kravet til budsjettdisiplin krev eit godt administrativt verktøy. 
 Austevoll KrF meiner kommunen ikkje lengre kan halda fram med nedskjeringar i slik  

 storleik som her ligg framlegg om. Ein vil difor koma med slikt 
 Framlegg til vedtak: 
 Utval Helse og Sosial meinar nedskjeringane i sektoren er uforsvarlege med omsyn til  

 dei tilsette og brukarane av tenestene våre. Utvalet går difor imot dei nedskjeringane  

 som rådmannen har lagt fram. Utvalet ber og om at reduksjon av avdelingsleiarar  

 pleie- og omsorg vert stogga.
 Austevoll kommune tek kontakt med Kommunaldepartementet for gjennom samarbeid  

 koma fram til ei løysing på kommunen si økonomiske utfording.”
Oversendingsframlegget frå KRF følgjer saka under den vidare handsaminga:

Det vart røysta over rådmannen si tilråding:  7 røysta for og 1 mot  .

Vedtak:

  Kommunestyret konstaterar at Austevoll kommune er i djup økonomisk krise, og at det derfor er nødvendig å føreta drastiske reduksjonar i driftskostnadene. Kommunestyret vedtek følgjande innsparingstiltak innan helse- og sosialsektoren:

	Innsparingstiltak
	Effekt 2006
	Evt årseffekt f.o.m. 2007.

	Auka inntektsanslag for eigebetaling – institusjonsopphald
	667.000
	667.000(?)

	Nedjustering av lønsbudsjett innan eldreomsorga
	1.900.000
	1.900.000(?)

	Nedjustering av pensjonskostnader
	239.000
	239.000(?)

	Redusert bemanning innan pleie- og omsorgstenestene med ytterlegare 9,6 årsverk (av totalt ca 109 åv inkl kjøkken/vaktm/adm) f.o.m. 01.07.2006 (Gjnsnt.kostnad pr årsverk 340.000)
	1.632.000
	3.264.000

	Stilling som pleie- og omsorgsleiar står ledig i 4 mnd. I 2006
	160.000
	0

	Reduksjon og til dels avvikling av  tilbod om støttekontakter/avlastning/omsorgsløn/personleg brukarstyrt assistent
	760.000
	0 (?)

	Stilling som kommunefysioterapeut står ledig i 7 mnd 2006
	147.000
	0

	Stilling som 50% barnevernkonsulent/prosjektstilling står ledig heile 2006 
	200.000
	0(?)

	Sum
	5.705.000
	6.070.000(?)


Rådmannen har alle fullmakter i samband med iversetjing av vedtaket.

Kommunestyret tek ansvaret for konsekvensane av innsparingstiltaka.  
Handsaming/vedtak i Arbeidsmiljøutvalet den 09.01.2006 sak 0002/06

Handsaming:

  Vedtak:

Arbeidsmiljøutvalet ber om å få saka attende så snart det ligg føre meir konkrete vedtak om kor reduksjonane skal skje.

Saksdok :

1. Saksprotokoll kommunestyresak 0120/05.

2. Administrasjonen sitt opphavelege budsjettutkast 2006 for helse- og sosialetaten detaljert på kontonivå.

3. Brev datert 22.12.05 frå avdelingsleiar Linn Beathe Suphammer – Eidsbøen bufellesskap.

4. Brev datert 12.12.05 frå avdelingsleiar Iren S Melingen – Storebø pleie- og omsorgsenter.

5. Brev datert 24.11.05 frå avdelingsleiar Linn Beathe Suphammer – Eidsbøen bufellesskap.

6. Brev datert 25.11.05 frå avdelingsleiar Ase Karin Rusås – Selbjørn pleie- og omsorgsenter og avdelingsleiar Laila Kalvenes – avd. heimetenester sone sør.

7. Brev motteke 22.11.05 frå avdelingsleiar Iren S Melingen – Storebø pleie- og omsorgsenter.

8. Brev datert 24.11.05 frå leiar av psykiatrisk sjukepleiarteneste Else Marie Alvsåker.

9. Brev datert 21.11.05 frå avdelingsleiar Anita Bjørkelund – avd. heimetenester sone nord.

10. Brev datert 13.12.05 frå Fagforbundet, Norsk Sjukepleiarforbund m.fl.

11. Brev motteke 15.12.05 frå hovudverneombod Ruth S Vassnes.

12. Budsjettkontroll 2005/rekneskapsutskrift pr. 03.01.06 – oversikt utgifter og inntekter på avdelingsnivå.

  
Bakgrunn:

Kommunestyret handsama sak om budsjett 2006 i møte 20.12.05.

Saksprotokoll med vedtak frå kommunestyresak 0120/05 følgjer vedlagt, og kan også finnast på kommunen sine internettsider.

Kommunestyret sitt vedtak inneber at det skal føretakast betydelege reduksjonar i budsjettrammen for helse- og sosialetaten, og rådmannen har fått i oppdrag av kommunestyret å arbeida vidare med reduksjonane saman med helse- og sosialutvalet, og å gje tilbakemelding til kommunestyret på første møte, som skal vera 31.01.2006.

Vurdering:

Kommunestyret vedtok i ovannemnde sak m.a.o. formannskapet sitt budsjettframlegg med dei reduksjonane som låg der. 

I tillegg vedtok kommunestyret at helse- og sosialbudsjettet skal reduserast ytterlegare med fleire millionar kroner. Slik rådmannen ser det er resultatet av den politiske budsjetthandsaminga så langt følgjande:

Netto budsjettramme for 2006 i rådmannen sitt utkast:
75,4 mill. kroner.

- konkrete reduksjonar i formannskapet sitt framlegg:
  2,7 mill. kroner.

- uspesifisert pålegg frå formannskapet om ytterlegare reduksjonar
  3,2 mill. kroner.

- uspesifisert pålegg frå kommunestyrert om ytterlegare reduksjonar:
  2,5 mill. kroner.

= Kommunestyret si netto budsjettramme for 2006:
67,0 mill. kroner.  
Netto budsjettramme i 2005 er til samanlikning 67,5 mill kroner. Det kan også nemnast at dei andre etatane har fått pålegg om ytterlegare reduksjonar.

I praksis betyr ovannemnde at det budsjettframlegget for helse- og sosialetaten som administrasjonen har lagt fram m.a.o. skal reduserast med 8,4  mill. Av dette har kommunestyret allereide konkret gjort vedtak om reduksjonar som utgjer 2,7 mill. kroner. Det gjenstår då 5,7 mill. som må konkretiserast.

Frå ulike hald har det vore reist spørsmål om nettoramma i administrasjonen sitt budsjettutkast på 75,4 mill kroner kan vera rett. Dette fordi det kan sjå ut som om budsjettramma for 2005 på 67,5 mill kroner vil kunne haldast. Rådmannen vil derfor så langt som råd gjera nærare greie for kva som er lagt til grunn for nettoramma for 2006, og kva som gjer at denne aukar.

Av vedlagte budsjett- og rekneskapsutskrifter framgår dei detaljerte endringane på lågaste kontonivå. Tabellen under gjev ei hovedoversikt på hovudpostnivå.

Brutto driftskostnader i 2004 var på 83,1 mill. kroner. Bokført rekneskap pr. 27.12.2005 ligg som ein ser på 82,1 mill. kroner. Det endelege rekneskapsresultatet for 2005 veit ein ikkje enno, men desse førebels tala tyder etter rådmannen sin vurdering på at innstrammings- og effektiviseringstiltaka innan helse- og sosialetaten får effekt.. Så reiser spørsmålet seg om kvifor budsjettrammen likevel må aukast såpass mykje i budsjettopplegget for 2006.

Hovedoversikt 2005 – 2006 ( i 1000 kr).

	Kostnadsart/hovudpost
	Budsjett-utkast 2006
	Budsjett 2005
	Rekneskap 2005 pr 27.12.05
	Rekneskap 2004

	10 Løn og sosiale kostnader
	72.625
	64.962
	66.137
	61.547

	11-12  Kjøp av varer og tenester 
	11.317
	11.481
	8.184
	9.998

	13-14 Overføringar 
	7.162
	6.655
	7.795
	11.553

	15 Finanskostnader
	20
	0
	12
	45

	Sum utgifter
	91.125
	83.098
	82.128
	83.143

	16 Salsinntekter
	-6.029
	-5.389
	-6.145
	-6.482

	17-18 Refusjonar/statstilskot og interne overføringar
	-9.638
	-10.205
	-8638
	-14.653

	19 Finansinntekter  
	0
	0
	-14
	-211

	Sum inntekter
	-15.667
	-15.594
	-14.797
	21.347

	Netto driftsutgifter
	75.458
	67.504
	67.331
	61.795


Lønskostnadene utgjer som ein ser største delen av budsjettet. Denne aukar frå ca 66,1 mill. kroner som venteleg vert resultatet for 2005 til 72,6 mill. kroner i administrasjonen sitt utkast for 2006 dvs. med 6,5 mill. kroner eller 9,8%. For å finna forklåringa på dette, må ein analysera nærare detaljane i lønsbudsjettet.

I budsjettopplegget for 2006 er det sett opp 38,2 mill. kroner til løn i faste stillingar. Dette er 2,4 mill. kroner meir enn venta rekneskapsresultat for 2005. Av dette utgjer berekna lønsauke 1,3 mill. kroner basert på 3,6% kostnadsauke. Den gjenståande auken på denne posten er då på 1,1 mill kroner og skriv seg m.a. frå følgjande:

· Pleie- og omsorgsleiarstillinga/nestleiar har stått ledig i 2005, men er teke med i budsjettopplegget for 2006 med kr. 364.428,-. (ekskl. sosiale utg).

· Stillingar som helsesøster, kommunefysioterapeut og kommunelege har i periodar i 2005 stått ledig. Tilsaman er desse no 100% medrekna for 2006 med samla anslagsvis meirkostnad på kr. 300.000,-.

· Stilling som aktivitør ved Storebø pleie- og omsorgsenter har stått vakant i 2005, men er teke inn att i budsjettopplegget for 2006 med kr. 260.161,- (ekskl sosiale utg).

· 50% prosjektstilling som barnevernskonsulent har stått ledig i 2005, men er teke inn i 2006 med kr. 151.845,- (ekskl sosiale utg).

Hausten 2005 vart talet på nattevakter innan heimesjukepleien redusert med 1. Dette er vidareført i 2006 og har medverka til reduserte lønskostnader. På den andre sida er planlagt reduksjon med 45% stilling ved Eidsbøen bufellesskap er ikkje teke ut i 2006 grunna auka behov for tenester. Vidare er det nok slik at ”turnover” innan pleie- og omsorgstenestene også i 2005 har ført til innsparingar på dei faste lønspostane. Men dette må også sjåast i samanheng med bruken av vikarar. Korleis dette samla sett slår ut er ikkje godt å sei i heilt konkrete tal.

På vikarpostane ser ein at det er etter måten små endringar frå 2005 til 2006. Overtidsposten er sett opp med kr. 190.000 fordi nivået i 2005 synest å vera særs lågt.

Lønskostnadene til støttekontakt, omsorgsløn, avlastning og personleg assistentordning går opp, og auken slår fullt ut i 2006.

Elles ser ein av tala at pensjonskostnadene aukar frå bokført 6,2 mill pr. 27.12.05 til 8,4 mill. kroner i 2006, dvs. med 33,9%. Dette medverkar vidare til at kostnadene til arbeidsgjevaravgift går ytterlegare opp frå 8,1 mill kroner så langt i 2005 til 9,1 mill. kroner i 2006.

Når det gjeld lønsbudsjetteringa, så har ein tidlegare sjønsmessig justert ned avdelingane sine stillingsbudsjettframlegg ut frå erfaringstal som m.a. tek omsyn til innsparingseffekten av at stillingar står ledig i periodar. Dette har opp gjennom åra slått ulikt ut. For nokre avdelingar har lønsbudsjettet halde, medan andre avdelingar har overskride lønsbudsjettet, det meste grunna tilfeldingheter. For 2006 har ein i mykje større grad enn tidlegare lagt til grunn stillingsbudsjett og bemanningsplan. Dette for å sikre realistisk budsjettering. Men denne metoden kan nok medverka til at enkelte avdelingar sitt lønsbudsjett aukar. Så må ein då sjønsmessig vurdera om dette er rett, eller om ein skal våge å redusera budsjettala utan å gjera noko konkrete bemanningsreduksjonar.

Andre driftsutgifter ligg omtrent på same nivå som i budsjett 2005, men ser ut til å auka i forhold til rekneskapstala for 2005 som ligg monaleg under budsjett. Ein må analysera talgrunnlaget nærare for å kunne sei eksakt kvifor utgiftene i 2005 ser ut til å liggja såpass mykje under budsjett. Dette kan ha samanheng med den strenge budsjettdisiplinen som har vore praktisert og effekten av innkjøpsstoppen samt at ein etterkvart har gode innkjøpsavtaler. For 2006 er det teke med m.a. ein ny post på kr 200.000,- til kjøp av legevaktstelefontenester. Denne rammen er usikker, og nivået er avhengig av talet på henvendelsar til legevaktssentralen.

Inntektene held seg som ein ser nokonlunde stabile.

Netto driftskostnader pr. avdeling/ansvarsområde.

	Avdeling/ansvarsområde
	Rekneskap pr. 30.12.05
	Budsjett 2005 m/endringar 
	Adm.  sitt budsjettframlegg 2006

	3000 Helse og sosialadministrasjon
	680 482,98
	778 200,00
	1 153 000,00

	3110 Helseavdelinga
	1 927 713,13
	2 149 300,00
	2 539 000,00

	3120 Legetenesta
	3 879 970,23
	4 026 700,00
	4 104 000,00

	3210 Sosialkontortenester
	3 450 672,60
	3 032 200,00
	3 779 000,00

	3220 Edruskapsvern
	0,00
	30 000,00
	30 000,00

	3230 Barnevern
	3 267 900,63
	3 545 200,00
	3 825 000,00

	3310 Heimetenester, område nord
	8 141 471,06
	8 604 900,00
	8 997 000,00

	3320 Heimetenester, område sør
	7 617 838,32
	8 540 200,00
	9 190 000,00

	3330 Eidsbøen bufellesskap
	6 719 593,38
	6 061 200,00
	6 515 000,00

	3340 Omsorgsbustader, område sør
	1 001,00
	0,00
	0.00

	3370 Selbjørn pleie og omsorgssenter
	12 561 631,21
	11 165 400,00
	13 354 000,00

	3380 Storebø pleie og omsorgssenter
	17 528 994,17
	18 423 100,00
	20 252 000,00

	3390 Kjøp av sjukeheimsplassar
	462 064,00
	460 000,00
	493 000,00

	3410 Oasen dagsenter
	-324,75
	0,00
	0,00

	3420 Austevoll Arbeidssamvirke A/S
	662 196,00
	687 700,00
	1 228 000,00

	
	
	
	

	Brutto driftsutgifter
	82 331 997,08
	83 097 700,00
	91 125 000,00

	Inntekter
	-15 430 793,12
	-15 593 600,00
	- 15 667 000,00

	Netto driftsutgifter
	66 901 203,96
	67 504 100,00
	75 458 000,00


Budsjettet for helse- og sosialadministrasjonen aukar fordi stillinga som pleie- og omsorgsleiar/nestleiar stort sett har stått ledig i heile 2005. 

Helseavdelinga sitt budsjett aukar m.a. fordi ein i 2006 reknar med full bemanning innan helsesøstertenesta, jordmortenesta, fysioterapitenesta og psykiatrisk sjukepleiarteneste, noko som ikkje har vore tilfelle i 2005. 

Budsjettet for legetenesta endrar seg lite, men også her ligg kostnadene i 2005 noko under budsjett. Dette kan ha samanheng med at ein i periodar har hatt redusert bemanning på dagtid, og dessutan at ein på utstyrsida har greidd seg med mindre innkjøp enn budsjettert.

Sosialkontortenesta sitt budsjett aukar som ein følgje av auka behov for tenester som støttekontakt, omsorgsløn, avlastning og personleg assistentordning. Alt dette er tenester som innbyggjarane langt på veg har rettskrav på etter sosialtenestelova, så framt dei fyller vilkåra for slik hjelp.

Barneverntenesta sitt budsjett aukar som følgje av kostnadsutviklinga i igongverande tiltak, samt at det er budsjettert med 50% prosjektstilling heile året.

I forhold til rekneskapstala pr. desember månad 2005 aukar heimetenestene sitt budsjett ein del, særleg gjeld dette sone sør. Budsjettet for neste år er sett opp med utgangspunkt i full dekning i henhold til bemanningsplan. Kvifor begge sonene, men særleg sone sør har greidd seg med såpass mykje under budsjett i 2005 må analyserast nærare.

Eidsbøen bufellesskap har i mange år hatt problem med å halda den budsjettrammen som har vore gjeve. Sannsynlegvis har rammen vore urealistisk låg. For 2006 er budsjettet justert opp, men ligg likevel under forbruket i 2005. Dette har samanheng med bemanningsreduksjon som følgje av avtale med Austevoll Arbeidssamvirke A/S om reetablering av eit dagtilbod for ein del av bebuarane.

Budsjettet for Selbjørn pleie- og omsorgsenter aukar noko. Avdelinga har overskride budsjettrammen for 2005. Kva dette skuldast, må ein koma attende til. I budsjettet for 2006 er det innarbeidd omlegging av 12 plassar til omsorgsbustad, men den økonomiske effekten av dette er framleis usikker.

Budsjettet for Storebø pleie- og omsorgsenter aukar. Avdelinga har helde seg godt innanfor budsjettrammen for 2005, og i lys av dette kan auken i budsjettet sjå noko stor ut. Men avdelinga har drive svært stramt i 2005, og m.a. har stillingar stått ledige utan at det har vore teke inn vikar. I 2006 er budsjettet sett opp med utgangspunkt i gjeldande bemanningsplan.

Det kan nemnast at kjøkkendrifta var føresett å gå i balanse i 2005. Det ser ikkje ut til at ein greier det, og driftserfaringane så langt gjer at ein i budsjettet for 2006 må leggja inn ei nettokostnad på ca kr. 500.000,-. Rådmannen vil vurdera kjøkkendrifta særskilt i løpet av 2006, og vil leggja fram sak om det. 

Budsjettrammen for særskilte sysselsettings- og aktiviseringstiltak for yrkeshemma ved Austevoll Arbeidssamvirke A/S vert dobla som følgje av inngått avtale om reetablering av dagtilbod for psykisk utviklingshemma. Avtalen skulle i utgangspunktet finansierast gjennom reduksjonar på andre delar av helse- og sosialbudsjettet og på undervisningsbudsjettet. Dette har nok ikkje vore mogleg fullt ut, og kostnadsmessig slår dette ut i form av ei nettoauke på helse- og sosialbudsjettet.

Med det ein syner til ovanståande, kan rådmannen i utgangspunktet ikkje sjå at det skulle vera noko feil med hovudtala i administrasjonen sitt budsjettframlegg. Det kan tenkjast at ein ut frå det ein i dag veit om rekneskapstal for 2005 sjønsmessig kan justera ned lønsbudsjettet på dei største avdelingane innan eldreomsorga. Her må ein vera varsom, og risikoen for budsjettsprekk er stor. Men rådmannen har etter ein ny vurdering kome til at ein sjønsmessig kan redusera lønsbudsjettet for heimesjukepleien sone nord og sør, samt Storebø og Selbjørn pleie- og omsorgsenter slik:

Heimesjukepleien sone nord:
-     400.000

Heimesjukepleien sone sør:

-     500.000

Selbjørn pleie- og omsorgsenter:
-     200.000

Storebø pleie- og omsorgsenter:
-     800.000
Sum:

= 1.900.000



=========

Vidare har rådmannen på grunnlag av melding som kom like før jul frå Vital vedkomande pensjonforsikring vurdert pensjonskostnadene på nytt. Pensjonstrekket kan reduserast noko, og kommunestyret har lagt inn 1,2 mill i reduksjon. Rådmannen meinar no det kan leggjast inn ytterlegare 500.000 kroner. Av tilfaller kr. 239.000,- helse- og sosialetaten.

På bakgrunn av oppdaterte rekneskapstal for 2005, finn rådmannen også grunnlag for å oppjustera inntektsanslaget for eigenbetaling for opphald ved Storebø pleie- og omsorgsenter og Selbjørn pleie- og omsorgsenter.

Det er likevel slik at etter desse justeringane, så må budsjettet reduserast ytterlegare. På bakgrunn av kommunestyret sitt vedtak finn rådmannen det rett å leggja fram ei skisse til kva som må gjerast av reduksjonar og kva som vert konsekvensane av desse. 

	Innsparingstiltak
	Effekt 2006
	Evt årseffekt f.o.m. 2007.

	Auka inntektsanslag for eigebetaling – institusjonsopphald
	667.000
	667.000(?)

	Nedjustering av lønsbudsjett innan eldreomsorga
	1.900.000
	1.900.000(?)

	Nedjustering av pensjonskostnader
	239.000
	239.000(?)

	Redusert bemanning innan pleie- og omsorgstenestene med ytterlegare 9,6 årsverk (av totalt ca 109 åv inkl kjøkken/vaktm/adm) f.o.m. 01.07.2006 (Gjnsnt.kostnad pr årsverk 340.000)
	1.632.000
	3.264.000

	Stilling som pleie- og omsorgsleiar står ledig i 4 mnd. I 2006
	160.000
	0

	Reduksjon og til dels avvikling av  tilbod om støttekontakter/avlastning/omsorgsløn/personleg brukarstyrt assistent
	760.000
	0 (?)

	Stilling som kommunefysioterapeut står ledig i 7 mnd 2006
	147.000
	0

	Stilling som 50% barnevernkonsulent/prosjektstilling står ledig heile 2006 
	200.000
	0(?)

	Sum
	5.705.000
	6.070.000(?)


For avdelingane innan pleie- og omsorgstenestene inneber dette ca 9% bemanningsreduksjon som eventuelt skal iverksetjast på 5 månader, og som kjem i tillegg til det som alt er vedteke m.o.t. reduksjon av talet på avdelingsleiarar, reduksjon av aktivitørstillingane og reduksjon med ein dagvakt ved Storebø pleie- og omsorgsenter.

Konsekvensane av ein slik bemanningsreduksjon innan pleie- og omsorgstenestene vil vera dramatiske. Rådmannen ønskjer ikkje å beskriva moglege konsekvensar reint konkret, men det vil openbart verta slik at mange ikkje vil kunne få den hjelpa dei etter alt å døma har krav på etter norsk lov. Austevoll kommune vil m.a.o. ikkje vera i stand til å ivareta det ansvaret kommunen har. Rådmannen finn det rett å presisera at det under eventuell iverksetjing av ein slik bemanningsreduksjon kan verta aktuelt å avvikla store delar av drifta ved Selbjørn pleie- og omsorgsenter. I praksis kan dette bety at dei fleste av pasientane som ei kriseløysing må samlast ved Storebø pleie- og omsorgsenter t.d. ved å ta i bruk fellessromma som ”sjukestove”. Men andre alternativ må også vurderast i den grad dei finst.

Stillinga som pleie- og omsorgsleiar har stått ledig store delar av 2005. Det har vore teke inn vikar/ekstrahjelp i periodar, noko som framleis må gjerast for mellom anna å ivareta nødvendige sakshandsamingsoppgåver. Stillinga må etter rådmannen sin meining oppretthaldast, men ein reknar framleis med at det vil gå noko tid før ein får rekruttert ein ny person til stillinga – internt eller eksternt.

Rådmannen viser til enkeltsakene som har vore framlagt om behovs- og kostnadsutviklinga som gjeld støttekontakt, omsorgsløn, avlastning mv. Realistisk sett må budsjettet aukast monaleg innan desse tiltaksområde, noko rådmannen også har teke med i sitt opphavelege budsjettutkast. Ein reduksjon i det omfanget som ovanståande skisse viser, vil ha som konsekvens at personar som i utgangspunktet fyller dei lovmessige vilkåra for å få slike tenester av kommunen, likevel ikkje vil får noko tilbod, eller i beste fall eit betydeleg redusert tilbod. Austevoll kommune vil m.a.o. ikkje vera i stand til å ivareta det ansvaret kommunen har etter sosialtenestelova.

Stillinga som kommunefysioterapeut har stått ledig store delar av 2005. Berre i ein kort periode har ein hatt fysioterapeut i stillinga. Stillinga har vore utlyst på nytt, og det har meldt seg kvalifiserte søkjarar, men det er ikkje føreteke tilsetting. Det er for tida personar i Austevoll – t.d. pasientar på sjukeheimane – som ikkje får det fysioterapitilbodet dei har krav på. Konsekvensane av mangelfull behandling kan vera alvorlege, og Austevoll kommune ivaretek for tida ikkje det ansvaret kommunen har for å tilby fysioterapiteneste.

Det er oppretta ein 50% prosjektstilling innan barnevernet med det siktemålet å gjennomgå tiltaka innan dette arbeidsfeltet for på sikt å få ned kostnadene. Konsekvensane av å skyva oppstartinga av prosjektet ut i tid, vil vera at ein kan få ein kortsiktig innsparing, men at den langsiktige og kanskje meir varige innsparinga ikkje kjem.

Avslutningsvis vil rådmannen sei at dersom ein skal kunne gjennomføra desse reduksjonane innan helse- og sosialtenesta, så må rådmannen og etatsleiinga ha støtte frå politisk nivå. Det må vera politisk semje om kriseforståinga, og denne kriseforståinga må formidlast til alle dei tilsette og til innbyggjarane i kommunen. Dersom ikkje slik felles kriseforståing vert etablert, vil det vera svært vanskeleg – for ikkje å sei umogleg – for rådmannen å gjennomføra reduksjonane.

  
SAKSFRAMLEGG.

Sakshandsamar: 
Steinar Hole
Arkiv: 120  

Arkivsaksnr.:
05/01618



FYLKESVEGPLANEN 2006-2015

Saksnr :
Utval:
Møtedato.

0010/06
Formannskapet
24.01.2006

Rådmannen si tilråding:

1.   Austevoll kommunestyre har merka seg at det er tronge rammer til rådvelde og på den 

      bakgrunn ønskjer ikkje kommunestyret ved denne høyringa å spela inn mange prosjekt

      men vil understreka at fylkesvegbrua i Torangsvåg er av ein slik standard at kommunen

      reknar med at fylkeskommunen vil prioritera ei utbetring av den i løpet av perioden og

      aller helst innan opning av Austevollbrua i 2007.  
2.   Kommunestyret vil i høyringsuttalen fokusera på forskoteringane, og viser til at 

      Austevoll kommune i 1996 fekk forskotera til ny veg til Storekalsøy.  Restsummen på  

      forskoteringa er i dag på 17,7 mill. kroner.  Ut frå tabellane i planen er det dette

      prosjektet som har venta lengst på attendebetaling.  Storleiken på summen sett i forhold   

      til kommunestorleiken tilseier og at det er Austevoll kommune som p.g.a. forskoteringar 

      har dei største økonomiske utfordringane.  Kommunestyret viser til avtale mellom 

      Austevoll kommune og Hordaland fylkeskommunen datert 5. juli 1995 og utfrå den vil 

      kommunestyret be om at forskoteringa vert attendebetalt frå og med 2006.  

Saksdok :

Fylkesvegplan Hordaland 2006-2015.  
Bakgrunn:

Kommunen har fått oversendt frå Hordaland fylkeskommune fylkesvegplan 2006-2015 for høyring med høyringsfrist 31. januar 2006.

Fylkesvegplanen ligg ved som uttrykt vedlegg.  Den kan sjåast på offentleg servicekontor eller på rådmannskontoret.

Den er og lagt ut på fylkeskommuen sine internettsider www.hordaland.no
Vurdering:

Ein av dei viktige tingene for Austevoll kommune er å få refundert forskoteringa på veg til Storekalsøy, der det framleis er uteståande 17,7 mill. kroner.  Av framlegget til refusjonsplan er det lagt opp til slik attendebetaling:

2010

5,0  mill.  kroner

2011

5,0  mill.  kroner  
2012

5,0  mill.  kroner

2013

2,7  mill.  kroner

Det kunne vore mange ting å ta opp i samband med ein slik plan.  Men eitt av dei viktigast er å få utbetra brua over Torangsvåg.   Når Austevollbrua er ferdig vil trafikken auke og HSD skal lenga sine brussruter til Kalve.  Med det materiell dei har vil brua verta eit trafikkproblem.

SAKSFRAMLEGG.

Sakshandsamar: 
Helge Andre Njåstad
Arkiv: Q40  

Arkivsaksnr.:
06/00006



TUNNELL UNDER SELBJØRNSFJORDEN

Saksnr :
Utval:
Møtedato.

0011/06
Formannskapet
24.01.2006

Rådmannen si tilråding:

Saka vert lagt fram til drøfting.  
Saksdok :

Prosjekt frå 1987 – Tunell under Selbjørnsfjorden  
Bakgrunn:

  
Vurdering:

Ordføraren ynskjer å leggje fram denne saka for Formannskapet for drøfting. Det politiske miljøet i Austevoll har ved fleire høve sagt noko om denne tunellen – den har til og med vore omtalt i Samferdsleplanen til Samarbeidsrådet for Sunnhordland.

Tida er moden for å ta opp disuksjonen for korleis Austevoll skal arbeida med denne saka. Ordføraren ynskjer å drøfte vidare framdrift med Formannskapet.  
SAKSFRAMLEGG.

Sakshandsamar: 
Else Marie Alvsåker
Arkiv: 233 G70  

Arkivsaksnr.:
04/00323



OPPTRAPPINGSPLAN FOR PSYKISK HELSE.

PLAN FOR BRUK AV DEL AV STATSTILSKOT FRÅ 2004

Saksnr :
Utval:
Møtedato.

0012/06
Formannskapet
24.01.2006

Rådmannen si tilråding:

Austevoll kommunestyre vedtek denne planen for bruk av del av statstilskot frå 2004:

· Auka midlar 2006 for psykiatrisk sjukepleiarteneste  :                                        Kr 277000

· Auka midlar 2006 til bruk av støttekontakter.:                                                    Kr   68974

· Eingongsstønad til oppstart av lokallag innan psykisk helse :                             Kr   25000

· Eingongstilskot til ASV i samband  oppstarting av kantine /kafe .for brukarar: Kr 100000

· Tilskot til tilrettelegging av arbeidsplasser for brukarar

      med psykiske sjukdom( ikkje aetat-tiltak) :                                                         Kr 114000 










Sum:               Kr 584974 

Austevoll kommune bed om at fylkesmannen godkjenner planen for bruk av midlane.                                                                                                                                                      

  
Saksdok :

1. Brev frå Fylkesmannen i Hordaland  motteke 06.06.05. ……

2. Brev  frå Austevoll kommune datert  01.07.05

3. Brev frå Fylkesmannen i Hordaland   motteke 24.08.05

4. Brev frå Fylkesmannen i Hordaland moteke 04.11.05…

5. Brev frå Austevoll kommune datert 28.11.2005.

6. Brev av 12.12.05 til fylkesmannen.  
Bakgrunn:

Austevoll kommune reduserte i 2004 bemanning på helsestasjonen med 1 helsesøsterstilling. Dette resulterte i at kommunen ikke oppfylte krav om minimumsbemanning, og representerte i følgje fylkesmannen eit brot på føresetnaden om bruken av øyremerkt tilskot etter opptrappingsplanen for psykisk helse. Resultatet vart at  øyremerkt tilskot 3.termin 2004 ikkje vart utbetalt.

Austevoll kommune har klaga på vedtaket , og i møte med Fylkesmannen 16.08.05 vart det klart at dersom det vart aktuellt å betala ut heile eller delar av restbeløpet for 2004, var det ein føresetnad at midlane skulle nyttast til tiltak innan dei områda som opptrappingsplanen 

omhandlar.  I brev frå Fylkesmannen i Hordaland, motteke 04.11.05, gjorde Fylkesmannen det klart at for å få utbetalt beløpet på kr 584 974, må Austevoll kommune nytta pengane til 

tiltak i trå med opptrappingsplanen.

Austevoll kommune måtte leggja fram planer om korleis beløpet tilsvarande 3 termin 2004 skulle nyttast innan 25.11.05, (utsett dato til29.11.05).

På eit internt tverretatleg møte i samband med rullering av psykiatriplanen 24.11.05 var semje om korleis kommunen kunne nytta desse midlane.. Brev om dette vart sent Fylkesmannen 28.11.05, og vart seinare presisert i nytt brev av 12.12.05. Saka ligg no til vurdering hos fylkesmannen.

Fylkesmannen har bede om politisk vedtak på denne planen over bruk av øyremerkt tilskot tilsvarande 3 termin 2004.

Vurdering:

Dersom det viser seg at fylkesmannen ikkje kan godkjenna det føreliggjande framlegget, må rådmannen få koma attende til saka eventuelt med korrigert tilråding.

. 

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
05/01570



EIGEDOMSSKATT PÅ GNR.  65 BNR.  0064 I AUSTEVOLL

Saksnr :
Utval:
Møtedato.

0013/06
Formannskapet
24.01.2006

Rådmannen si tilråding:

Austevoll formannskap har, som kommunen sitt overtakstutval for eigedomsskatt, vurdert søknaden frå Blænes Eiendom AS, om omgjering av vedtak om utskriving av eigedomsskatt på gnr. 65, bnr. 64 i Austevoll, og finn utfrå det som ligg føre i rådmannen sitt saksframlegg at søknaden ikkje kan imøtekomast.  
Saksdok :

1.   Brev av 23.11.2005 frå Blænes Eiendom AS.

2.   Takstgrunnlaget for utskriving av eigedomsskatt.  
3.   Lov om eigedomsskatt § 4, andre ledd.

Bakgrunn:

Blænes Eiendom AS  , som eig gnr. 65 bnr. 64 i Austevoll, fekk ved innføring av eigedomsskatt i 2002 utskreven eigedomsskatt utfrå eit takstgrunnlag på kr. 5.200.000,-.

Blænes Eiendom AS protesterer i vedlagte brev av 23.11.2005 på utskriving av eigedomsskatten og bed om at vedtaket om utskriving av eigedomsskatt vert omgjort.  Søkjar grunngjev dette med at eigedomen ikkje vert nytta til produksjon, men er bortleigd til Blænes Bygg AS.  I brevet vert det opplyst at Blænes Bygg AS driv eit ordinært byggtorg (handelsverksemd) og varelager i samband med tenesteyting (handverksverksemd).  Det vert opplyst at det ikkje vert dreve produksjon på eigedomen.

Vurdering:

Austevoll kommunestyre vedtok i sak 120/00 at det i medhald av lov nr. 29 om eigedomsskatt  frå 6. juni 1975 §§ 2 og 3 at det skulle skrivast ut eigedomsskatt på verk og bruk frå og med 2002.  Taksering av aktuelle eigedomar vart føreteke våren og sommaren 2001.  Med dette som grunnlag vedtok skattetakstutvalet hausten 2001 takstgrunnlaget for dei aktuelle eigedomane.  Dette vart lagt til grunn for utskriving av eigedomsskatten.  Takseringa vart gjennomført av kommunen sitt konsulentfirma Vestlandske Takstkontor.

Jostein Blænes som den gong stod som eigar av gnr. 65 bnr. 64 fekk ved brev av 07.01.2002 melding om utskriving av eigedomsskatt med eit takstgrunnlag på kr. 5.200.000,- med melding om klagefrist på 4 veker frå utlegging av skattelistene.  Utlegging av skattelistene vart kunngjort våren 2002.

Det vert i søknaden vist til § 4, andre ledd, i eigedomsskattelova, der det heiter:

Til faste eigedomar vert rekna bygningar og tomt som høyrer til, huslause grunnstykke som hagar, lykkjer, vassfall, laste-, opplags- eller arbeidstomter, bryggjer og liknande og likeeins verk og bruk.  Til verk og bruk vert m.a. rekna fabrikkar, sagbruk, møllebruk, skipsvervar, industrielle verk, og likeeins gruver, steinbrot, fiskevær, saltehus, lenser, utbygde vassfall og vassfallstykke, reknast saman med verket eller bruket når dei  høyrer til eller trengst til verksdrifta.  Arbeidsmaskinar og tilhørysle og ting som kan setjast i klasse med slikt, skal derimot ikkje reknast med utan tingen er ein part av sjølve føretaket.

Det er rett at det ikkje vert dreve direkte produksjoen på eigedomen.  Når det likevel i si tid vart vurdert, og skreve ut eigedomsskatt på gnr. 65 bnr. 64 var det utfrå at eigedomen var ein naudsynt del av den drifta verksemda dreiv med.   Slik rådmannen vurderer det har dette ikkje endra seg.  Utfrå dette meinar rådmannen at det er heimel for å skriva ut eigedomsskatt på gnr. 65 bnr. 64.

SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
05/01650



SØKNAD OM REDUSERT EIGEDOMSSKATT - ENDRA TAKSTGRUNNLAG

Saksnr :
Utval:
Møtedato.

0014/06
Formannskapet
24.01.2006

Rådmannen si tilråding:

Austevoll formannskap har som kommunen sitt overtakstutval for eigedomsskatt vurdert søknaden frå Vestvik Eiendom AS, og finn etter ei samla vurdering grunnlag for å redusera takstgrunnlaget for utskriving av eigedomsskatt frå og med 2006 på gnr. 10 bnr. 6 og 80 til samla kr. 4.225.000,-.   Føresetnaden for vedtaket er at verksemda melder frå til kommunen, dersom det vert endra drift eller produksjon på eigedomane.  
Saksdok :

1.   Brev av 02.11.2005 frå Vestvik Eiendom AS.  
2.   Takstgrunnlag for gnr. 10 bnr. 6 og 80.

Bakgrunn:

Vestvik Eiendom AS, 5397  Bekkjarvik, søkjer om å få reduert eigedomsskatten og takstgrunnlaget for gnr. 10 bnr. 6.    Denne eigedomen var tidlegare eigd av Rabben Mek. Verksted og er slegen saman med gnr. 10 bnr. 80 tidlegare eigd av Ole Bertin Rabben.

Bakgrunnen for søknaden er at  bruken av eigedomen er ein annan i dag enn tidlegare.

Vurdering:

Austevoll kommunestyre vedtok i sak 120/00 at det i medhald av lov nr. 29 om eigedomsskatt frå 6. juni 1975 §§ 2 og 3 at det skulle skrivast ut eigedomsskatt på verk og bruk frå og med 2002.  Taksering av aktuelle eigedomar vart føreteke våren og sommaren 2001.  Med dette som grunnlag vedtok skattetakstutvalet hausten 2001 takstgrunnlaget for dei aktuelle eigedomane.  Dette vart lagt til grunn for utskriving av eigedomsskatten.  Takseringa vart gjennomført av kommunen sitt konsulentfirma Vestlandske Takstkontor.  
Takstgrunnlaget for gnr. 10 bnr. 6 vart fastsett til kr. 11.500.000,-, og for gnr. 10 bnr. 80 til 

kr. 625.000,-.  Det er dette grunnlaget søkjer ønskjer vert redusert til kr. 4.225.000,-  samla for begge eigedomane.

Av kommentarane til § 4 i lov om eigedomsskatt går det fram at det skal vera drift på eigedoman for at det skal vera heimel til å skriva ut eigedomsskatt.  Etter søkjar sine opplysningar er det redusert drift i høve til det som har vore tidlegare.  Derav og reduserte leigeinntekter.

Ein reduksjon i takstgrunnlaget slik det vert søkt om, vil medføra eit inntektstap for Austevoll kommune på om lag 55.000 kroner årleg.   Formannskapet har ved tidlegare høve redusert takstgrunnlaget på andre eigedomar fordi det ikkje har vore drift eller redusert drift.   Dersom tendensen med redusert drift på slike eigedomar held fram vil det få  økonomiske konsekvensar for kommunen.  Eit alternativ kan vera å halda ny takst, utan at det treng føra til noko anna resultat.  

SAKSFRAMLEGG.

Sakshandsamar: 
Steinar Hole
Arkiv: 612  

Arkivsaksnr.:
05/01211



VEDLIKEHALD KOMMUNEHUSET -SØKNAD OM LØYVING

Saksnr :
Utval:
Møtedato.

0015/06
Formannskapet
24.01.2006

Rådmannen si tilråding:

1.   Austevoll kommunestyre kan ikkje imøtekoma søknaden frå plangruppa som skal sjå på 

      vedlikehaldet av Kommunehuset om løyving av midlar til planlegging.  
2.   Austevoll kommunestyre bed rådmannen leggja fram sak om sanering av fond og leggja 

      midlane til kapitalfondet.

Saksdok :

1.   Vedtak i formannskapet, sak 080/05.

2.   Brev av 26.10.2005 frå Riss Landskap as.

3.   Referat frå møte 08.11.2005 i plangruppa.  
Bakgrunn:

Under sak 080/05 ”politisk kvarter”   vart situasjonen rundt vedlikehald av Kommunehuset teke opp.  Formannskapet drøfta saka og valde ei arbeidsgruppe til å sjå på saka.

Arbeidsgruppa har henta inn pristilbod frå Riss Landskap as vedkomande planlegging av uteareal.  

Arbeidsgruppa har 08.11.2005 hatt møte.  Det vert i det høve vist til vedlagte møtereferat.  I referatet søkjer dei om å få stilt kr. 40.000,- av restmidlar etter arbeidet med sentrumsplan for Storebø til rådvelde for arbeidsgruppa til arbeid med planlegging av rehabilitering av Kommunehuset og området rundt.

Vurdering:

Rådmannen reknar med at når det vart vald ei arbeidsgruppe som skulle sjå på vedlikehaldet av Kommunehuset, var det det bygningsmessige som skulle prioriterast.  Utearealet vert helde i hevd av vaktmeister innanfor dei ressursar som vert stilt til rådvelde. 

Arbeidet med sentrumsplan for Storebø er ferdig.  På fondskontoen står ved utgongen av 2005 att kr. 83.156,-.   Midlane vart i si tid løyvd frå refusjon arbeidsgjevaravgift.  

Det var i utgongspunktet tenkt at det skulle løyvast meir midlar til vedlikehald av Kommunehuset enn det siste året, som har vore eit kriseår.  For å få budsjettet for 2006 i balanse ligg det føre framlegg om ei betydeleg reduksjon av vedlikehaldsmidlane.  Kor stor reduksjonen vert veit ein ikkje før kommunestyret har gjort seg ferdig med 2006-budsjettet og reduksjonen av vedlikehaldsmidlar er fordelte.  På investeringsbudsjettet og i økonomiplanen er det heller ikkje rekna med midlar til rehabilitering av Kommunehuset. Rådmannen finn det såleis lite føremålstenleg å løyva midlar til å planleggja eit arbeid som ein ikkje veit om kan gjennomførast i uoverskueleg framtid.

Kommunen har ei rekkje små fond løyvd til spesielle føremål som er avslutta, slik som sentrumsplanen for Storebø.   Det bør vurderast å sanera desse fonda og leggja midlane til Kapitalfondet for å styrkja det.

SAKSFRAMLEGG.

Sakshandsamar: 
Steinar Hole
Arkiv: 614  

Arkivsaksnr.:
05/01688



SAL GNR. 08 BNR. 0022 I AUSTEVOLL "HUSMORTUNET" - FORKJØPSRETT

Saksnr :
Utval:
Møtedato.

0016/06
Formannskapet
24.01.2006

Rådmannen si tilråding:

Austevoll kommunestyre vedtak at Austevoll kommune ikkje vil gjera forkjøpsretten gjeldande i samband med sal av gnr. 8 bnr. 22 i Austevoll og sletter heftet på eigedomen.  
Saksdok :

1.   Brev av 15.12.2005 frå Selbjørn Vel.

2.   Avtale av 03.02.1992.  
Bakgrunn:

Selbjørn Vel vil selja gnr. 8 bnr. 22 ”Husmortunet” i   Austevoll kommune, og søkjer om at kommunen sletter hefte om forkjøpsrett på eigedomen.  Av det som går fram av søkanden vil kjøparane halda fram med å driva privat barnehage i lokala.

Kopi av brevet følgjer som vedlegg.

Vurdering:

Austevoll kommune selde i 1992 gnr. 8 bnr. 22, som var ein del av Selbjørn barneskule på Rabben til Selbjørn husmorlag.  Salet omfatta klasseroms- og gymnastikkavdelinga som var bygd i 1968 og 1972, og eit leskur som ligg i tilknyting til desse bygningane.

Seinare har Selbjørn husmorlag seld eigedomen vidare til Selbjørn Vel.

I kommunestyret sitt vedtak frå 28.02.1991 om sal heiter det m.a.:

1.   Austevoll kommunestyre vedtek at Selbjørn husmorlag får tilbod om å kjøpa den nye 

     klasseromsavdelinga og gymnastikkavdelinga.  
2.   Formannskapet får fullmakt til å fastsetjaprisen og inngå avtale.  Avtalen skal innehalda 

     gjenkjøpsklausul.

I samsvar med dette godkjende Austevoll formannskap 03.12.1991 kjøpeavtalen med Selbjørn husmorlag.  Kjøpesummen var faststt til kr. 15.000,- med tillegg av kostnader. 

I pkt. 7 i kjøpeavtalen heiter det:

Ved eventuelt vidaresal har Austevoll kommune forkjøpsrett til same pris, med regulering i samsvar med vanleg prisauke.

Kommunestyret må ta stode til om Austevoll kommune skal gjera forkjøpsretten gjeldande ved eventuelt sal eller sletta forkjøpsretten.  Dersom kommunen gjer forkjøpsretten gjeldande og overtek eigedomen, kan kommunen selja han vidare. 

Kjøpesummen på kr. 15.000,- som vart avtala i 1992 var truleg ein symbolsk sum.   Eigedomen som omfatta av ein stor del av Selbjørn barneskule hadde nok ein langt høgare verdi.   

Ved overdraging av nedlagde skulehus til bygdalag/velforeningar har det vore vanleg praksis at det er teke med ein klausul om forkjøpsrett ved eventuelt vidaresal.  Det einaste unntaket er sal av Drøna skulehus til Drøna og Rostøy bygdautval.  Der vart klausul om forkjøpsrett av ein eller annan grunn ikkje teken med i kommunestyret sitt vedtak.  Førebels har det ikkje kommunen vore borte i problemet med å gjera forkjøpsretten gjeldande.  Eit vedtak i denne saka, kan såleis få konsekvensar for eventuelt andre sal.  Eit negativt vedtak frå kommunen si side kan gjera det vanskeleg for dei som vil kjøpa eigedomen og driva vidare med barnehage.  Det er og eit kommunalt ansvar å syta for at det er nok barnehageplasser i kommunen.  Dette vør vera grunnlag nok til å kunne forsvara ei sletting av heftet.

SAKSFRAMLEGG.

Sakshandsamar: 
Steinar Hole
Arkiv: M50  

Arkivsaksnr.:
06/00005



ADMINISTRASJON AV RENOVASJON OG SLAMTØMMING       

Saksnr :
Utval:
Møtedato.

0017/06
Formannskapet
24.01.2006

Rådmannen si tilråding:

1.   Austevoll kommunestyre   delegerer frå Austevoll kommune til Sunnhordland

      Interkommunale Miljøverk IKS etter §§ 34 og 83 i forureiningslova, §§ 27 og 54 i 

      kommunelova, skattebetalingslova § 32a og pantelova § 6-1.  SIM skal utføra alle 

      kommunale oppgåver for ansvarsområda renovasjon og slamtømming.  Dette fører og 

      med seg at dei rettar Austevoll kommune har til innkrevjing av gebyr vert delegert til 

      SIM

2.   Austevoll kommunestyre godkjenner den framlagde avtale med SIM om administrasjon 

      av renovasjon og slam.

Saksdok :

1.   Vedtak i kommunestyet sak 119/05.

2.   Brev av 03.01.2006 til Sunnhordland Interkommunale Miljøverk (SIM).

3.   Brev av 10.01.2006 frå Sunnhordland Interkommunale Miljøverk (SIM).  
4.   Framlegg til avtale med SIM.

Bakgrunn:

Under førehaving av sak 119/05, kommunale avgifter og gebyr for 2006, gjorde kommunestyret m.a. følgjande vedtak:

Austevoll kommunestyre ber rådmannen til neste møte leggja 

fram sak om overføring av administrasjonen til SIM.

Om det ikkje er sagt noko om det i vedtaket oppfatter rådmannen det som både renovasjon og slamtømming,

Det er ved brev av 03.01.2006 til SIM bede om tilbod på dei aktuelle tenestene.

Ved brev av 10.01.2006 frå SIM har kommunen teke mot tilbod i 2 alternativ.  Det eine alternativet gjeld innkrevjing av gebyra for renovasjon og slamtømming.  Det andre alternativet omfatter all administrasjon og innkrevjing av gebyra.  Dei detaljerte tilboda går fram av brevet frå SIM.   Det går og fram kva som ligg i dei ymse alternativa.  I tillegg følgjer framlegg til avtale mellom kommune  og SIM.  Det er den same avtalen SIM har inngått med andre kommunar om dei same tenestene.

Kostnaden med innkrevjing av renovasjons- og slamgebyr to gongen for året utgjer 15 kroner pr. abonnenteining pr. år.  Med innkrevjing 4 gonger for året vert kostnaden 30 kroner pr. abonnenteining.

Dersom SIM overtek all administrasjon og innkrevjing vert kostnaden kr. 30,- pr. abonnenteining pr. år for 2 terminar.  For 4 terminar kr. 60,-.

Vurdering:

Det nye tilbodet SIM no kjem med er vesentleg lågare enn det tilbodet Austevoll kommune avviste for 2 år sidan.

Av brevet frå SIM går det og fram at dei kommunane som gjer desse oppgåverne sjølve får i 2006 utbetalt 30 kroner for kvar abonnenteining frå SIM.  Dette er det ikkje teke omsyn til i kommunen sitt budsjett for 2006.  Det trengst såleis ikkje løyvast ekstra midlar til å dekka avtala med SIM.  På den andre sida kunne kommunen redusert renovasjonsavgifta med 

kr. 30,- pr. abonnement i 2006, dersom kommunen gjer dette arbeidet sjølv.   Kommunen vil og spara kostnader til porto med om lag 10.000 kroner, i og med at det berre er feie- og tilsynsavgifta som skal sendast ut rekningar på.  Dette vert gjort ein gong for året.  Kostnadene med faktureringssystem vil kommunen likevel ha, i og med at det omfatter ei rekkje andre kommunale avgifter og gebyr.

For administrasjonen vil dette føra med seg av det vert frigjort ressursar til andre prioriterte oppgåver.  Etter utrekningar som er gjort utfrå erfaringstal dei 2 siste åra utgjer arbeidet med renovasjon og slam om lag 6,0 % av arbeidet ved offentleg servicekontor.  Kommunekassen kan t.d. frå frigjort ressursar til skatteinnkrevjing og betre ajourhald av rekneskapen.

Det vil framleis vera kommunestyret som skal fastsetja storleiken på dei årlege avgiftene for renovasjon og slam.

Rådmannen har difor ingen vanskar med å tilrå at kommunen inngår avtale med SIM om overtaking av administrasjonen av renovasjonen og slamtømminga slik det går fram av framlagte avtale.

SAKSFRAMLEGG.

Sakshandsamar: 
Steinar Hole
Arkiv: 231  

Arkivsaksnr.:
05/01624



RENOVASJONSAVGIFT FOR 2006

Saksnr :
Utval:
Møtedato.

0119/05
Kommunestyret
20.12.2005

0018/06
Formannskapet
24.01.2006

Rådmannen si tilråding:

1.   Austevoll kommunestyre vedtek av grunnavgifta for renovasjon for 2006 vert sett til 

      kr. 450,- eks. m.v.a. for vanleg hushald/bustad.  
2.   Austevoll kommunestyre tek sikte på å redusera grunnavgifta for 2007.  
Saksdok :

  Vedtak i kommunestyresak 119/05, pkt. 9.

Framlegg til renovasjonsavgift for 2006.

Bakgrunn:

Austevoll kommunestyre hadde i møte 20.12.2005, under sak 119/05, føre sak om kommunale avgifter og gebyr m.m. for 2006.

Under punktet for renovasjonsavgift vedtok kommunestyret ”ingen auke i renovasjonsavgifta”.

Rådmannen hadde i si tilråding gått inn for reduksjon av grunnavgifta, p.g.a. mindre tid med administrering.  Elles var avgiftene pr. dunk uendra, jfr. oppmoding frå SIM.  Det vil seia at rådmannen si tilråding gjekk ut på at grunnavgifta skulle reduserast frå kr. 600,- til 

kr. 450,- pr. hushald/bustad eks. m.v.a.  Det var truleg ikkje kommunestyret sin intensjon med vedtaket at avgifta skulle vera høgare enn tilrådd.

Vurdering:

Det ligg og føre for politisk førehaving tilråding om at kommune inngår avtale med SIM om administrering av renovasjons- og slamordninga.  Dette vil på sikt føra til reduserte kostnader, men ikkje umiddelbart p.g.a. arbeidet med overføring til SIM.   Reduksjon i kommunen sine renovasjons- og slamavgifta kan såleis gjerast frå og med 2007.

SIM hadde i sitt framlegg til avgifter for 2006 lagt seg på same nivå som for 2005.  SIM bed kommunane bruk dei same dunkprisane.  Dette utfrå målsetjinga om at det skal vera likast mogeleg gebyr i SIM-kommunane.  Kommunen må rekna ut grunnavgifta slik at utgiftene til kommunen dekkjer kostnadene med renovasjonsordninga.  

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 35/0021 

Arkivsaksnr.:
04/01102



GNR. 35 BNR. 0021 M/FL., TROLAND. KLAGE PÅ POLITISK VEDTAK 

SAK 0142/05

Saksnr :
Utval:
Møtedato.

0216/05
Planutval
21.04.2005

0220/05
Planutval
21.04.2005

0223/05
Planutval
21.04.2005

0074/05
Planutval
02.06.2005

0142/05
Planutval
29.11.2005

0019/06
Formannskapet
24.01.2006

Rådmannen si tilråding:

Formannskapet har vurdert klaga frå advokat Rune Sagstad og opprettheld planutvalet sitt vedtak sak 0142/05.   
Handsaming/vedtak i Planutval den 29.11.2005 sak 0142/05

Handsaming:

Planutvalet vedtok at Edvard Melingen var ugild i denne saka   og han gjekk frå under handsaminga.

Tilrådinga vart vedteken med 6 røyster.

Vedtak:

  Det faste utval for plansaker har vurdert krav om dekning avsakskostnader, men finn etter ei heilhetsvurdering å avvise kravet.

Utvalet grunngjev i medhald av § 36 i forvaltningslova avslaget med at juridisk bistand ikkje var nødvendig for å endre tidlegare vedtak.

  
Saksdok :

1. Advokat Rune Sagstad påklagar på vegne av sin klient planutvalet sitt vedtak i møte den 29.11.05 sak 0142/05, klage motteke   21-12.05

Bakgrunn:

På vegne av klient sendte advokat Rune Sagstad krav til kommunen om dekning av saksomkostninger  i samband med utlegging av flytebrygge i Melingsvågen.

I møte 29.11.05 sak 142/05 handsama planutvalet kravet frå advokaten. Planutvalet gjorde vedtak å avvise kravet.

I brev dat 21.12.05 påklagar advokat Rune Sagstad planutvalet sitt vedtak.  
Vurdering:

Advokat Rune Sagstad sitt brev blir lagt fram for formannskapet  som må vurdere om dei tek klaga til følgje.

Løyvet til å leggje ut flytebrygge i Melingsvågen vart gitt på vilkår.

Vilkåra måtte oppfyllast før plassering av flytebryggja kunne finne stad.  Kommunen si vurdering av saka er difor at Kystverket si handsaming av saka ville avgjerde om flytebrygga kunne leggjast ut eller ikkje.

Dersom formannskapet held fast på vedtak gjort i planutvalet i møte 29.11.05 sak 0142/05 blir saka sendt fylkesmannen ved Justis- og forvaltningsavd. for endeleg avgjerd.

  
SAKSFRAMLEGG.

Sakshandsamar: 
Steinar Hole
Arkiv: 251  

Arkivsaksnr.:
06/00055



MELDING OM SAMANSETJING AV KOMMUNEN SINE LÅN OG LÅNEVILKÅR

Saksnr :
Utval:
Møtedato.

0020/06
Formannskapet
24.01.2006

Rådmannen si tilråding:

Austevoll kommunestyre tek rådmannen si melding om samansetjing av kommunen si lånegjeld og lånevilkår til orientering.  
Saksdok :

Økonomi- og finansreglementet   § 2.

Låneprotokoll.

Bakgrunn:

Etter § 2 i kommunen sitt økonomi- og finansreglement skal rådmannen kvart halvår melda frå til kommunestyret om samansetjing av kommunen sine lån og lånevilkår.  
Vurdering:

Pr. 1. januar 2006 hadde Austevoll kommune ei lånegjeld på kr. 174.861.885,- som fordeler seg slik:

Kommunekreditt Norge AS:

Lånegjeld 1. januar 2005

kr.     16.197.445

+  nytt lån i 2005 (skulepakken)
”          2.000.000

-  avdrag 2005



”             853.232
kr.    17.344.213

Kommunalbanken AS:

Lånegjeld 1. januar 2005

kr.   118.899.482

-  avdrag 2005



”          1.955.460
kr.  116.944.022

Sparebanken Vest:

Lånegjeld 1. januar 2005

kr.       2.516.000

-  avdrag 2005



”             176.000
kr.      2.340.000

Nordea Bank Norge ASA:

Lånegjeld 1. januar 2005

kr.     18.412.500

-  avdrag 2005



”             803.125
kr.    17.609.375

Kommunal Landpensjonskasse;

Lånegjeld 1. januar 2005

kr.     19.511.147

-  avdrag 2005



”             886.872
kr.    18.624.274

Husbanken:

Lånegjeld 1. januar 2005

kr.

  0

Nytt lån 2005 (startlån)

”          2.000.000

-  avdrag 2005



”                        0
kr.      2.000.000

Sum lånegjeld






kr.  174.861.885

Lånegjeld er redusert med 675.000 kroner i løpet av 2005.

Driftskreditten er ikkje teken med i ovannemnde oversyn.

Driftskreditten har for tida ein limet på 35,0 mill. kroner.  Kor mykje som til ei kvar tid er brukt endrar seg frå dag til dag.

Det største lånet er i Kommunalbanken til Storebø pleie- og omsorgssenter og utgjer 

kr. 74.487.862,- av lånegjelda.  Lånet er avdragsfritt til 2008.

Kommunen si lånegjeld har i dag flytande rente, med unntak av 2 lån.  Det eine er i Kommunalbanken på 4,0 mill. kroner, der renta er bunden fram til 18.06.06 med 4,39 % p.a.  Det siste lånet er i Kommunekreditt på 2,0 mill. kroner til skular som er bunden fram til sommaren 2008 med 2,75 % rente p.a.  Renta på dei flytande låna varierer frå 2,44 % til 2,60 % p.a.

Renta har auka 2 gongen i løpet av 2005.  Første gongen i juli og siste gong i november.  Auken tilsvarer om lag 0,50 prosentpoeng.  Med kommunen si lånegjeld utgjer det nesten 900.000 kroner årleg.  Dette er innarbeidd i budsjettet for 2006.  Det er i budsjettet og teke høgde for ein liten renteauke i 2006.

Med dagens lånegjeld og lånevilkår vil kommunen sine utgifter til renter og avdrag utvikla seg slik dei komande åra:

År

   Renter

  Avdrag

     Sum


2006

4.559.755

4.631.542

  9.191.297


2007

4.481.147

4.622.142

  9.103.289

2008

4.337.339

8.385.753
     
12.723.092

2009

4.114.235

8.586.600

12.700.835

2010

3.887.475

8.563.800

12.451.275

Den store auken i avdrag frå og med 2008 har samanheng med at kommunen tek til å betala avdrag på lånet til Storebø pleie- og omsorgssenter.  Dette utgjer åleine årleg kr. 3.633.560,-.

Kommunen har ikkje reglar for kor stor del av lånegjelda som skal bindast opp til faste rente og flytande rente.  Dette har så langt vore vurdert i samband med kvart einskild låneopptak og den generelle renteutviklinga.  Etter økonomi- og finansreglementet ligg det til formannskapet å ta opp lån med rentebinding.  I fall formannskapet ønskjer å gjera vedtak om å binda renta har rådmannen undersøkt kva tilbod som ligg føre når det gjeld rentebinding.  Reint generelt kan det seiast at rentebinding for 2 år ligg om lag 1,0 prosentpoeng over dagens rente, ved 3 år omlag 1,2 prosentpoeng over og ved 5 år omlag 1,5 prosentpoeng over dagens rente.   Slik prognosane tilseier hadde det truleg vore lurt å binda renta for ein del av lånegjelda.  Å finna budsjettdekning for dette vil vera vanskeleg, slik den økonomiske stoda er for tida, med storte reduksjonar på drifta.

SAKSFRAMLEGG.

Sakshandsamar: 
Steinar Hole
Arkiv: L82  

Arkivsaksnr.:
05/01542



SAL AV "HYTTETOMTER" I KOMMUNALE BUSTADFELT

Saksnr :
Utval:
Møtedato.

0131/05
Formannskapet
29.11.2005

0021/06
Formannskapet
24.01.2006

Rådmannen si tilråding:

Austevoll formannskap har vurdert saka og finn at det ikkje ligg føre grunnar til å setja andre restriksjonar på sal av tomter i kommunale bustadfelt enn dei som gjeld i dag.

Handsaming/vedtak i Formannskapet den 29.11.2005 sak 0131/05

Handsaming:

  
Vedtak:

  Saka vert utsett for nærare utgreiing.

Saksdok :

  
Brev av 03.10.2005 frå ordførar.

Bakgrunn:

Ordføraren har teke opp denne saka gjennom brev til rådmannen  .   

Det er komen tilbakemeldingar på at det er reaksjonar at kommunen har seld tomter i kommunale bustadfelt til personar som ønskjer å bruka desse til fritidsbustader.  Dette gjeld særleg Haugavikneset bustadfelt på Storekalsøy.

Vurdering:

Så langt har ikkje kommunen hatt reglar om kven kommunen skal selja tomter til.  Det einast som tidlegare er vedteke politisk er prisen på tomten og at det må vera sett i gong byggjearbeid innan 2 år etter at det er inngått avtale om kjøp.  Denne klausulen vert teken med i kjøpeavtale og vert tinglyst som hefte på tomten.  

I reguleringsføresegnene for Haugasvikneset bustadfelt heiter det ”at på dei utparsellerte tomtane skal det kun førast opp einebustader i inntil 2 etasjer med tilhøyrande garasje”.  Så lenge bygget har ein storleik og utforming som tilsvarer ein vanleg einebustad held ein seg innanfor reguleringsføresegnene.

Det har til no ikkje vore stilt spørsmål til utanbygds tomtekjøparar om dei vil flytta til Austevoll og busetja seg der.  Reint formelt er det opp til kommunen kven dei vil selja til og kva krav dei vil stilla til tomtekjøparar.  På den andre sida er det eit spørsmål om kommunen i den økonomiske situasjonen kommunen er i, kan tapa salsinntekter ved å setja krav til tomtekjøparar at dei skal vera busette i kommunen eller krevja at dei skal flytta til kommunen når huset er ferdig.  Så stor er ikkje interessa for kommunale tomter.  Hadde interessa for kommunale tomter vore stor, kunne innføring av slike reglar vore på sin plass.

Dersom ein husbyggjar då ikkje flyttar, har kommunen då økonomi til eventuelt å krevja huset innløyst og kasta vedkomande ut?   Det kan og tenkjast at dei som i si tid bygde fritidshus i eit kommunalt bustadfelt, liker seg å godt i Austevoll at dei flyttar til kommunen, og vert kommunale skattytarar den dagen dei vert pensjonistar.                                                                        

Det er vel og ein realitet at det i dag, på den frie marknader, vert seld bustadhus, som i ettertid vert nytta til fritidsbustad, utan at kommunen kan gjera noko som helst med det, så lengde det ikkje er vedteke forskrifter som hindrar det.  Om det er lovheimel for å laga slike forskrifter er ikkje undersøkt.   Det er og eit politisk spørsmål om det er ønskjeleg å setja slike restriksjonar på den frie omsetnaden av hus og tomter. 

Det finnst og døme på at kommunale tomter som det er bygd bustadhus på i ettertida er seld og nytta som fritidsbustad.

Ny vurdering:

Saka vart utsett i formannskapsmøte 29.11.2005 for nærare utgreiing.

Det spørsmålet som kom opp gjeld å auka prisen ved sal til kjøpar som ikkje budde i kommunen.  Ved seinare flytting til kommunen fekk vedkomande refundert det overskytande i høve til den faste prisen.  Reint formelt er det ikkje noko i vegen for at kommunen kan setja ein høgare kjøpesum for utanbygds kjøpar.  Det er kommunen som seljar som fastset pris og vilkår elles.  Det ville likevel vera litt underleg, jamfør det som er sagt ovanfor om at kven som helst i utgongspunktet kan selja til kven dei vil på den frie marknaden, med mindre kommunen på generell basis har fastsett forskrifter som ikkje gjer det mogeleg.

Dersom det vert vedteke å setja høgare pris på sal til utanbygds, mot refusjon av delar av kjøpesummen, dersom kjøpar flytter til kommunen, må overskytande del av kjøpesummen setjast av på fond for å ha pengar til å betala tilbake dersom og når kjøpar flytter til kommunen.  Kva då om kjøpar etter ei tid bestemmer seg for å flytta frå kommunen att?  Skal kommunen då krevja refusjonen attende.  Det er såleis fullt ut mogeleg å omgå ein slik regel.  Eitt slikt regelverk skal og administrerast.

Den enklaste måter å avgrensa kjøp av bustadtomter med føremål hytter i bustadfelt er å auka prisen monaleg.    Resultatet kan vera at det vert seld ferre tomter og kommunen taper pengar.
SAKSFRAMLEGG.

Sakshandsamar: 
Lars Erling Horgen
Arkiv: 223 U64  

Arkivsaksnr.:
04/01550



SØKNAD OM MIDLAR FRA NÆRINGSFOND 

Saksnr :
Utval:
Møtedato.

0022/06
Formannskapet
24.01.2006

Rådmannen si tilråding:

  
· Formannskapet viser til søknaden og til rådmannen sin utgreiing/innstilling og løyver eit tilskot på kr. 40.000 som eit tilskot til Austevoll reiselivslag  til marknadsføring av Austevoll som reisemål, ved å delta på messer m.m.

· Delvis utbetaling kan ein få ved skriftleg anmodning om forskot på inntil 75% av innvilga sum. Full utbetaling føreset at tiltaket er fullført og at investeringar og vilkår er oppfylte.

· Løyvingar frå næringsfondet står ved lag i to år frå melding om løyve er gjeve. Unytta løyvingar vert dregen inn og går inn i fondet.

  
  
Saksdok :

Marknadsfering av Austevoll

Reiselivsmessa i Arenum har i fleire ar vore det storste satsingsprosjektet for Austevoll
Reiselivslag.-Ogsa til neste ar satsar vi pd 4 vera deltakarar der. ARL ynskjer ogsé, etter fleire
ar med suksess, & delta p& messa ”Liv og Reiselys” i Haugesund.

Med gode resultat fra tidlegare messer og med stand som representerer heile Austevoll som
reisemél er me s frimodige & seker Austevoll kommune om midlar til 4 dekke delar av
utgiftene ved messedeltaking. Sjelv om akterane i reiselivslaget har delteke aktivt bade med
eigendel og arbeidsinnsats har dei kommunale tilskota vore heilt naudsynte for deltakinga.

Det vert med dette sekt om 70 000 kroner.

Me vonar at Austevoll kommune og i r ser verdien av & profilere kommunen som reisemal pa
denne maten.

(Vedlagt fylgjer kostnadsoverslag for “Reiseklar 2005” i Bergen, og “Liv og Retselyst i
Haugesund.”)

Med venleg helsing
Austevoll Reiselivsiag

}‘@@ (G o
Magttalena Hevray J

Sekreter

5392 STOREB@ - TELEFON:56 18 28 48 - FAX: 56 18 5531 — E-POST: a-naerin@online.no — BANKGIRO: 6518.05.04669



  
Bakgrunn:

Det er kome inn søknad som vist ovanfor.

Reiselivslaget søkjer om tilskot til marknadsføring av Austevoll, og tilskot til reiselivsmessa i Arenum. Reislivslaget har vore på plass i Grieghallen mange år og har vore beste stand i minst eit år og eller lagt svært langt framme, også med positiv omtale. Dei søkjer her om eit tilskot på kr. 70.000 Viser for øvrig til vedlagt søknad.

  
Vurdering:

  
Austevoll kommune har i budsjett for 2005 sett midlar frå næringsfondet til Informasjonsmateriell, og noko av desse midlane har tidlegare vore nytta som tilskot til messer og liknande.

Reiselivslaget har årleg fått eit tilskot på mellom 20 og 40.000 kr. Og dei har verkeleg marknadsført kommunen på ein posetiv måte, ved deltaking på messer både i Bergen og Haugesund og mykje meir.

Rådmannen rår til at det samla for desse søknadane vert gjeve eit tilskot på kr. 40.000  
